
Chorshanba (32.614) — Ишхонада ниқоб тақмасдан ишлаганда 

раҳбариятнинг ишдан бўшатиш билан 
таҳдид қилиши тўғрими?

— Иш берувчи иш вақтида ниқоб 
тақишни мажбурий қилиши ва тегишли 
буйруқ ёки кўрсатма беришга ҳақли.

Нурмат Отабеков,
Санитария-эпидемиология назорати давлат 
инспекцияси бошлиғи 

Охирги уч йилда Тошкент шаҳрида 
енгил автомобиллар сони 95 мингтага кў-
пайган. Ҳудудлардан пойтахтга келиб-ке-
таётган машиналар сони ҳам кундан-кунга 
ошмоқда. Шу боис кўчаларнинг ўтказувчан-
лигини ошириш, тирбандликларни камай-
тириш мақсадида ўтган 3 йилда 4 та йўл 
ўтказгич кўприк қурилиб, фойдаланишга 
топширилди. Жорий йилнинг 20 май куни 
Президентимиз Тошкент шаҳрида Оҳанга-
рон шоссеси ва Махтумқули кўчаси кесиш-
масидаги йўл ўтказгични бориб кўрди.

Хусусан, Оҳангарон шоссеси Тошкент 
ҳалқа йўлининг бир қисми. Махтумқули 
кўчасининг янги қисми битказилгач, ушбу 
йўлларда транспорт ҳаракати янада 
ортган эди. Ушбу кўчалар кесишмасида 
2018 йилда бошланган лойиҳа бу йил ни-
ҳоясига етиб, ҳайдовчиларга жуда катта 
қулайлик яратди. Мазкур транспорт 
ечими уч поғонадан иборат бўлиб, тун-
нель узунлиги 593 метр, ҳалқа шаклидаги 
ўрта поғона 29 метр, эстакада қисми 502 
метрни ташкил этади. Туннель ва эста-
кадада қатнов олти, ўрта поғонада эса 
беш қаторли. Шунингдек, ушбу объектда 
170 та энерготежамкор ёритиш устун-
лари ўрнатилган, атрофда 15 минг квад-
рат метр майдон ободонлаштирилган.

Илгари бу чорраҳа соатига 7 минг 
автомашинани ўтказиш қувватига эга 
эди. Энди соатига 20 мингта транспорт 
воситасини узлуксиз ўтказиш имкония-
ти пайдо бўлди. Бу ерда светофор ишла-
тилмаслиги ҳам тўхтовсиз ҳаракатни 
таъминлайди. Яна бир муҳим жиҳати, 
яъни бу янги объект катта юкламани 
ўзига олиб, «Тошкент-Чимён» йўналиши 
бўйича масофани 22 километрга қисқар-
тирди.

Санжар Шотўлаганов олган суратлар.

Олий Мажлис Қонунчилик палатасидаги 
Халқ демократик партияси фракцияси йиғи-
лишларини онлайн шаклда давом эттирмоқ-
да. Навбатдаги йиғилишда дастлаб  “Хусусий 
бандлик агентликлари тўғрисида”ги Ўзбекис-
тон Республикаси Қонунига ўзгартиш ва қўшим-
чалар киритиш тўғрисида”ги қонун лойиҳаси 
муҳокама этилди.

Қонун қабул қилинганига ҳали кўп вақт бўлмаган бўлса-да, 
реал ҳаётда хусусий бандлик агентликлари фаолияти, улар-
нинг хизматидан фойдаланаётган фуқароларнинг ҳуқуқ ва 
манфаатларига риоя қилиниши масаласида қатор муаммолар 
юзага келяпти. Жумладан, 10 хусусий бандлик агентликлари-
нинг раҳбар ва ходимларига нисбатан жиноят иши қўзғатилган 
бўлиб, улар томонидан 7123 нафар фуқарога 72,3 млрд. 888 
млн. сўм миқдорида моддий зарар етказилган. Яъни, иш қи-
дириб ёрдам сўраган юртдошларимизнинг шунча пули алдаш 
йўли билан олиб қўйилган. Муаммоларни фақат қонун билан 
ҳал қилиш деярли имконсиз. 

Улуғбек ВАФОЕВ,
Олий Мажлис Қонунчилик палатасидаги Ўзбекистон 

ХДП фракцияси аъзоси, партия Марказий Кенгаши раиси 
ўринбосари:

— 2018 йилда ушбу қонун яхши ниятлар билан қабул 
қилинган ва тадбиркорлик ривожланиши, янги иш ўринлари 
яратилиши назарда тутилганди. Амалиётда эса турли ҳу-
қуқбузарликлар, одамларнинг пулларини ўзлаштириб олиш 
ҳолатлари ҳам кузатилди. 

Янги қонун лойиҳасида мана шундай ҳолатлар содир 
этилганда қандай жазо чоралари кўрилиши ҳақида ҳам аниқ 
ва равшан ёзилиши керак. Юртимиздан ташқарида иш қиди-
раётган шахсларни ишга жойлаштириш бўйича кўрсатилган 
хизматлар учун тўловларни чет эллик иш берувчи ҳисобидан 
амалга ошириш механизми жорий этилса, фуқароларга мод-
дий зарар етказилишининг олди олинади.

Ҳамкорликда қонун лойиҳасини такомиллаштириш, тур-
ли нуқтаи назардан фикр-мулоҳазалар билдириш муҳим 
аҳамиятга эга. Йиғилишда қонун лойиҳаси биринчи ўқишда 
концептуал жиҳатдан маъқулланиб, кейинчалик изчил иш 
олиб боришга келишиб олинди.

Қонунлар ишлаб чиқилиши ва қабул қилиниши белгилан-
ган тартибда амалга оширилади. Ҳозирги пайтда ташаббускор 
идоралар қонун лойиҳасини Қонунчилик палатасига киритади, 
қолган жараёнлар қуйи палата ичида кечади, депутатлар 
бир-бири билан курашади, лойиҳани ишлаб чиққан идоралар 
савол ва тортишувлардан четроқда қолиб кетади. Бу мантиқан 
нотўғри амалиётдир. Шунинг учун бир гуруҳ депутатлар бу 
тартибни ўзгартириш, мутасадди ташкилотлар ишлаб чиққан 
қонун лойиҳаларини парламент олдида ўзлари ҳимоя қилиши 
кераклиги ҳақида таклиф билан чиқяпти. ЎзХДП фракцияси 
йиғилишида шу масала билан боғлиқ қонун лойиҳаси кўриб 
чиқилади.

Фракция йиғилишида яна бир қатор қонун лойиҳалари 
биринчи ўқишда кўриб чиқилди. Ҳар бир кўтарилган масала 
юзасидан фикр ва таклифлар, танқидий мулоҳазалар бил-
дирилди.

Ўз мухбиримиз.

¯ÎÍÓÍ ÈÆÎÄÊÎÐÈ
ПОЙТАХТИМИЗДАГИ ЯНГИ УЧ ҚАВАТЛИ КЎПРИК

ўз ташаббусини ўзи ҳимоя қилсин

Навоий вилоятининг Зарафшон 

шаҳри ҳудудида 500 мвт 
қувватга эга шамол электр 

станцияси қурилади
Бу ҳақда «Ўзбекистон миллий электр 

тармоқлари» акциядорлик жамияти 
ахборот хизмати маълум қилди.

Лойиҳа юзасидан Энергетика 
вазирлиги, «Ўзбекистон миллий 
электр тармоқлари» акциядорлик 
жамияти ҳамда Бирлашган Араб 
Амирликларининг «Masdar Energy» 
компанияси ўртасида видеоконференция 
шаклидаги битим имзоланди.

Ушбу инвестицион лойиҳанинг умумий 

қиймати 825 млн. АҚШ доллари 
ҳисобида баҳоланган бўлиб, инвестор 

томонидан 100% тўғридан-тўғри 
молиялаштирилиши назарда тутилган.

Ишлаб чиқариладиган энергия 
ресурслари «Ўзбекистон миллий 
электр тармоқлари» акциядорлик 
жамияти томонидан ягона харидор 
сифатида қабул қилиниб, Ўзбекистон 
электр энергетика умумтизими орқали 
истеъмолчиларга етказиб берилади.

ON-LINE  ФРАКЦИЯ ЙИҒИЛИШИ



— 2012 йилда “Ёш сиёсатчи” 
кўрик-танловида иштирок этиб, рес-
публика босқичида ғолиб бўлганман, 
— дейди Фирдавс Шарипов. — Шу 
танлов сабабли сиёсат оламига кир-
дим. Йиллар давомида қизиқишла-
рим мақсадга айланди. Ўша пайтда 
танловнинг бир қизиқ шарти бор 
эди. Яъни ҳар бир иштирокчи ўзини 
депутат сифатида тасаввур қилиб, 
Сайловолди дастурини эълон қилар-
ди. Тўғри, танловда бир киши ғолиб 
бўлади. Асосийси эса унда иштирок 
этган юзлаб йигит-қиз депутатлик ва 
партия фаолияти нима, деган савол-
га жавоб олади. Изланади, ўқийди, 
ўрганади. 

Яна бир шартда нутқ равонлиги, 
софлиги, одамларнинг диққатини 
торта олиш санъати баҳолана-
ди. Бунинг учун қанчалаб бадиий 
адабиётлар ўқиш, депутат қандай 
бўлиши кераклиги, унинг ҳуқуқ ва ва-
колатлари, бурч ва мажбуриятлари 
ҳақидаги қонунлар, қарорлар сиёсий 
китобларни ўрганиб чиқиш талаб 
этилади. Қарабсизки, қатнашчи ўз-
ўзидан билимини бойитади. 

Масалан, маҳаллий Кенгаш 
депутати нима иш қилади, парла-
мент вакилининг вазифаси қандай 
эканини фарқлай олмайдиганлар 
ҳам бор. Қонунчилик палатаси 
аъзолари асосан, парламент на-
зорати, қонун ижодкорлиги билан 
шуғулланса, қуйидаги депутатлар 
жойлардаги қонунлар ижроси 
устидан назорат, таҳлил олиб 
боради ва ана шулар асосида ўз 
таклифларини бериши керак. 

Қисқа қилиб айтганда, “Ёш сиё-
сатчи” танлови депутатлик фаолия-
тимга замин бўлган. 

— Меҳнат ва ижтимоий ҳимоя 
масалалари ечими бўйича нима-
ларга эътибор қаратиш керак, деб 
ўйлайсиз?

— Аҳолини иш билан таъмин-
лаш тўғрисидаги қонун янги таҳ-
рирда ишлаб чиқилди. Кўплаб янги 
меъёрлар киритилди. Мисол учун, 
иш берувчини рағбатлантириш маса-
ласи белгиланди. Ижтимоий ҳимояга 
эҳтиёжманд, кам таъминланган ёки 
ногиронлиги бўлган шахсларни ишга 
олса, давлат томонидан ссудалар 
бериладиган бўлди. Авваллари, иш 
берувчига нисбатан фақатгина топ-
шириқ бўлган. Бу иш кўламига сал-
бий таъсир қилмай қолмасди. Ёки 

Ногиронлиги бўлган шахсларнинг 
ҳуқуқлари тўғрисидаги қонун лойи-
ҳасини олайлик. Оддийгина мисол, 
шу кунгача биз уларни ногирон, деб 
камситиб келганимиз маълум бўлиб 
қолди. Шахсга нисбатан ҳурмат, улар 
учун тенг шароит ва имкониятлар 
яратиш масалаларида Халқаро кон-
венция талабларига мос келмайди-
ган жиҳатлар борлиги ҳамда бошқа 
ечимини кутаётган муаммолар қам-
раб олинмоқда. Бу каби мисолларни 
кўплаб келтириш мумкин.

Лекин биргина қонун ишлаб 
чиқиш билан муаммони ҳал қилиб 
бўлмайди. Баъзи масалалар борки, 
жамоатчилик билан ечим топила-
ди. Қонунларни қабул қилаётганда 
кўпроқ аҳоли фикрини, дардини 
ўрганиш керак. Жамоатчилик му-
ҳокамаларига қўйиш зарур, деб 
ҳисоблайман. 

— Ҳозир пандемия даврида 
аҳоли ўртасида ишсизлар сони 
ортди. Ушбу муаммони бартараф 
этиш учун қандай чоралар кўри-
лиши керак?

— Карантин даврида давлати-
миз томонидан 16 қонун ва қарорлар 
ишлаб чиқилди. Уларнинг ҳар бири 
муаммони бартараф этиш, оғир ша-
роитдан имкон қадар кам талофат-
лар билан чиқиб олиш масалалари 
қамраб олинган. Шунингдек, мавжуд 
иш ўринлари ва ойлик даромадлар-
ни сақлаб қолиш борасида давлат 
томонидан амалий чора-тадбир-
лар йўлга қўйилди. Уй шароитида 
бажарилиши мумкин бўлган қўл 
меҳнати, касаначилик маҳсулотла-
рини ишлаб чиқаришга жалб этиш 
лозим. Томорқа, ишлатилмай ётган 
ер майдонларида қишлоқ хўжалиги 
маҳсулотларини етиштиришга рағ-
батлантиришга ҳам алоҳида эъти-
бор қаратиш талаб этилади.

Биргина мисол, ўзим сайланган 
округга қарашли ташландиқ ва 
қаровсиз ётган ер бор эди. Пан-
демия даврида ерга қайта ишлов 
берилди, сув чиқарилди ва 400 
нафар ёшга 20 сотихдан бўлиб 
берилди. Ҳар ишда бир хайр бор, 
деганларидек шунча вақтдан бери 
фойдаланилмаётган жойда қиш-
лоқ хўжалиги экинлари етишти-
рилмоқда. Ёш деҳқонлар шунчаки 
ташлаб қўйилмаяпти. Фермерлар 
техникасидан фойдаланишга имкон 
яратаётган бўлса, яна кимдир ниҳол 

ёки кўчат билан ёрдам бермоқда. 
— Депутатликкача параламент 

ҳақидаги тасаввурингиз қандай 
эди, бугунчи? 

— Тўғриси, мен ҳам авваллари 
танқид қилган жойларим кўп бўлган. 
Ташқаридан қараб туриб, депутат 
ишласа бўлмайдими, деган гаплар-
ни айтиш осон экан. Унинг ичига 
киргач, ҳар бир соҳада бўлгани каби 
масъулияти, ўзига яраша мураккаб-
ликларига эга эканини тушуниб ет-
дим. Чунки қонунчиликдаги биргина 
сўз, ҳам инсон тақдирини ўзгартириб 
юбориши мумкин. 

Депутат бўлгандан кейин ҳа-
қиқий иш бошланар экан. Сабаби, 
депутат доимий изланиши, ўқиб, 
ўрганиб бориши талаб этилади. Мен 
бугун сайландим, бўлди, мақса-
димга эришдим, деган депутат 
қаттиқ янглишган бўлади. Эртага 
у сайловчилар олдида жавоб 
бериши, энг муҳими, виждони ол-
дида ҳисобдор бўла олиши зарур. 
Танқид қилиш осон, одамларнинг 
фикрини ўзгартириш мураккаб...

— Одамларнинг депутатга, 
парламентга бўлган ишончини 
ошириш учун нима қилиш керак?

— Энг аввало, одамларда депу-
тат ким, деган саволга тўғри жавоб 
шакллантирилиши муҳим. Биринчи 
галда сайлов ўтказиш тартиби билан 
боғлиқ айрим масалалардаги кам-
чиликларни бартараф қилиш керак. 

Масалан, биз ёшлигимизда қани 

бу номзод нима иш қилар экан, деб 
баҳолардик. Масалан, иккита экс-
каватор олиб келиб, участкаси ёки 
округига, бир жойни асфальт қилиб 
берган одам  депутатликка сайла-
ниб кетаверган. Одамларда сайлов 
шунақа бўлади, деган тасаввур 
пайдо бўлган. Депутат — кўчамизни 
асфальт қилиб бериши, газимиздаги 
ёки электр билан боғлиқ муаммони 
ҳал этиши, уй олиб бериши, моддий 
ёрдам кўрсатиши керак, деган ту-
шунча билан уларга баҳо берилган. 

Йўқ, аслида депутат бу ишлар-
ни қилмайди. Тўғри, депутат ушбу 
муаммоларни ҳал қилиб беришга 
кўмаклашади. Фақат ўзининг қў-
лидан келмайди уларни амалга 
ошириш. Мутасаддиларга, масъ-
улларга халқнинг дардини етказиб, 
қонунлар ижроси таъминланиши 
ҳамда аҳоли ҳуқуқ ва манфаатлари 
ҳимояланиши устидан назорат олиб 
боради. Кўпинча ҳар бир соҳанинг 
ўз масъуллари, жавобгарлари бор-
лиги унутиб қўйилади. Натижада 
депутат ҳеч нима қилмайди, ишла-
майди, деган қараш юзага келади. 
Қонунда депутатнинг ваколатлари 
ҳамда имкониятлари чегаралангани 
одамларни қизиқтирмайди. Бунга 
номзодлар, сайловни ўтказишга 
масъуллар бош сабабчи деб ҳисоб-
лайман.

Учрашувлар давомида ўзимга 
ҳам тўғридан-тўғри нима қилиб бера 
олишим ҳақида саволлар берилди. 
“Лағмон ота” маҳалласига боргани-
мизда кескин масала қўйилди. Бир 
нечта муаммо кўтарилиб, 5 нафар 
номзоднинг қай бири шуларни қилиб 
берса, ўша одамга овоз беришла-

рини таъкидлашди. Аслида бир 
километр жойни асфальтлаш учун 
1 миллиард сўмдан кўпроқ маблағ 
кетар экан. Тасаввур қилинг, энг бой 
депутат ҳам бундай имкониятга эга 
бўлмаслиги мумкин. Мана шу жиҳат-
ларни одамларга тўғри тушунтира 
олсак, биз уларнинг рақиби эмас, 
халқнинг номидан унинг дардини ай-
тадиган вакил эканимизни англатсак, 
ўзаро ишонч юзага келади. 

Шу билан бирга, парламентнинг 
янада очиқлиги ва шаффофлигини 
таъминлаш зарур. Одамлар кўрсин, 
билсин, парламентда қандай ишлар 
олиб борилаётганига гувоҳ бўлсин. 
Бевосита ҳар бир қонунда аҳолининг 
таклифлари, фикр-мулоҳазалари 
ўрин олсин.

— Қонун ижодкорлиги жараё-
нида ислоҳотлар керакми?

— Қонунларни ишлаб чиқишда 
кўпроқ одамларнинг фикри билан 
қизиқиш керак. Чунки у аҳолига хиз-
мат қилиши лозим. Мана масалан, 
сиз фракция йиғилишида қатнаш-
дингиз ва ўша ерда қандай қонун 
лойиҳаси муҳокама қилинаётга-
нини билдингиз. Аслида бу ҳақда 
аввалроқ хабардор бўлишингиз 
ва керак бўлса ўз фикр ҳамда 
таклифларингизни айтишингиз 
лозим. Тўғри, депутатлар ҳам фикр 
ва эътирозларини билдиради. Аммо 
кўрилаётган соҳанинг қанчадан-қан-
ча мутахассислари бор...

Махсус ижтимоий портал бор. 

Парламентда кўрилаётган қонун 
лойиҳалари ўша ерга жойлаштири-
лиши керак. Қонун лойиҳаларининг 
тушунтириш хатидаги айнан бир 
жойига алоҳида эътибор қарата-
ман. Унда порталга қўйилди, деб 
ёзилади. Бироқ фаолиятимизни 
бошлаганимизга 5 ой бўлди. Шу вақт 
орасида биргина Кўп болали оилага 
таъриф бериш тўғрисидаги қонун 
лойиҳасини ўша тармоқда кўрдим. 
Жамоатчилик фикри ўрганилмаса, 
қонунларимиз яна қоғозда қолиб 
кетаверади. 

Яна бир гап. Қишлоқ жойларда 
ҳамма ҳам интернетдан фойдала-
навермаслигини ҳам унутмаслик 
лозим. Қонун лойиҳаларини депутат 
ёрдамида аҳоли орасида тушунти-
риш талаб этилади. Одамларнинг 
кўпчилиги қонун чиққанидан кейин-
гина бу ҳақда билади. Соҳанинг таж-
рибали мутахассиси ёки кўтарилган 
масала юзасидан қийинчиликка уч-
раган шахсда бизнинг эътиборимиз-
дан четда қолган, бизга номаълум 
таклиф, ечим бўлиши мумкин. Мана 
шу жиҳатлар инобатга олиниши 
шарт, деб биламан. 

Шунингдек, қонун ташаббускори 
лойиҳани биринчи ўқишдаёқ депутат 
зиммасига юклайди. Бу нотўғри, деб 
ҳисоблайман. Қонун ишлаб чиққан 
орган уни ўзи ҳимоя қилиб чиқиши 
керак. Чунки улар бевосита жараён-
да иштирок этади. Вазиятдан хабар-
дор бўлади. Мана шу икки масалада 
ислоҳот зарур, назаримда.

“Ўзбекистон овози” мухбири
Зилола УБАЙДУЛЛАЕВА 

суҳбатлашди.

Уй шароитида бажарилиши мумкин бўлган қўл меҳнати, касаначилик маҳсулотларини ишлаб чиқаришга жалб этиш лозим.

ПАРЛАМЕНТНИНГ ЁШ АЪЗОСИ БИЛАН СУҲБАТ

Олий Мажлис Қонунчилик палатаси ҳамда 
маҳаллий Кенгашларга сайловлар бўлиб ўтганига 
ҳам қарийб ярим йилга яқинлашди. Халқ вакиллари 
аҳолининг хоҳиш-истакларини рўёбга чиқариш, 
қонунчилигимизни такомиллаштириш борасидаги 
ишларни тизимли равишда олиб бормоқда. Янги 
сайланган парламент аъзолари орасида хотин-қизлар 
ва ёшларнинг кўплиги фикрлар хилма-хиллиги, соҳага 
замонавий ёндашув тенденциясини пайдо бўлишига 
олиб келади. 

Фирдавс Шарипов 1983 йилда Сурхондарё 
вилоятида таваллуд топган. Деновдаги мактабда, олий 
ўқув юртида ўқиб, турли лавозимларда фаолият олиб 
борган. 

Қонун лойиҳасини тайёларлаш тўғрисидаги таклифни 
кўриб чиқиш ва уни тайёрлаш тўғрисида қарор қабул 
қилиш бу жараённинг биринчи босқичи бўлиб, алоҳида 
жиҳатлар билан тартибга солинади. Хусусан, қонун 
лойиҳасини тайёрлашни ташкилий-техникавий ва молиявий 
жиҳатдан таъминлаш талаб этилади. Шундан кейин зарур 
материаллар ва ахборотлар тўпланади. Навбатдаги 
босқичда қонун лойиҳасининг концепциясини ишлаб 
чиқиш лозим. Бу лойиҳани тузишга асос бўлади. Яна бир 
муҳим жиҳати шундаки, ҳуқуқий ва бошқа зарур экспертиза 
ўтказиш керак.

Куни кеча партия Марказий Кенгашида фракция 
аъзолари иштирокида ушбу масалага бағишланган семинар 
ўтказилди. Тадбирда қонун лойиҳаларини тайёрлаш ва 
Олий Мажлис Қонунчилик палатасига киритиш тартиби 
ҳақида атрофлича сўз юритилди. Булар бўйича қонунлар 
лойиҳаларини тайёрлаш ва Ўзбекистон Республикаси Олий 
Мажлисининг Қонунчилик палатасига киритиш тартиби 
тўғрисидаги қонунда батафсил белгиланган. Ҳар бир 
депутат, қонун ижодкорлигида иштирок этадиган ходимлар 
уларни атрофлича ўқиб-ўрганиб олиши зарур экани 
таъкидланди.

Семинарда ХДП Марказий Кенгаши бўлим бошлиғи 
Боймурод Юсупов маъруза қилиб, ҳар бир босқич бўйича 
атрофлича тушунча берди.

— Сир эмаски, сиёсий партия парламент сайловлари 
арафасида турли ташаббус ва ғояларни илгари суради. 
Сайловолди дастури ва Ҳаракат дастурида устувор 
вазифаларни белгилайди. Буларнинг барчасини амалиётга 
татбиқ этишнинг энг самарали йўлларидан бири қонун қабул 
қилиш ёки амалдаги қонунларга ўзгартиш ва қўшимчалар 
киритишдир, — таъкидлади г — Шундан келиб чиқиб, 
парламент Қонунчилик палатасидаги Халқ демократик 
партияси фракцияси қонун ижодкорлиги билан боғлиқ 
фаолиятини кучайтиришга алоҳида эътибор қаратмоқда.

Таъкидлаш керакки, илгари сурилган ташаббуслар 
қанчалар муҳим ва аҳамиятли бўлмасин, иш тизимли 
ташкил этилмаса, самара бўлмайди. Ўзбекитон ХДП 
дастурида бир қатор йўналишларда қонун лойиҳаларини 
ишлаб чиқиш ташаббуси илгари сурилган. Уларни рўёбга 
чиқариш учун фракция аъзолари ишини режага асосан 
олиб бориши, қонун ижодкорлигига алоқадор барча 
жараёнлардан тўлиқ хабардор бўлиши талаб этилади.

Фракциянинг қонун ижодкорлиги йўналишидаги 
фаолиятини кучайтириш бир неча омилларга боғлиқ. 
Уларни чуқур таҳлил қилмай, сусткашликга сабаб бўлаётган 
муаммоларнинг илдизига етмай, натижаларни ўзгартириш, 
янги, маъноли, асосли ташаббуслар билан чиқишнинг 
имкони йўқ.

Сайловолди дастурида назарда тутилган қонун 
лойиҳаларини сифатли тайёрланишини тизимли ташкил 
этиш энг муҳим жиҳатлардан саналади. Жараёнга 
билимли, тажрибали, етук мутахассисларни жалб қилиш 
ишнинг пишиқ, пухта бўлишини таъминлайди. Шунингдек, 
мутасадди идоралар, фуқаролик жамияти институтлари 
билан ҳамкорликни кучайтириш зарур. Тадбирда ана шулар 
алоҳида таъкидланди. Таклиф ва тавсиялар асосида 
керакли чора-тадбирлар ишлаб чиқиш муҳим аҳамиятга эга 
экани қайд этилди.

Ўз мухбиримиз.

Айтиш керакки, айни кунларда бутун дунё 
аҳлини ташвишга солаётган Коронавирус 
пандемияси даврида ҳеч биримизга осон 
бўлаётгани йўқ. Ривожланган мамлакатлар 
иқтисоди ҳам танг аҳволга келиб қолаётгани 
сир эмас. Шундай оғир вазиятда Президен-
тимиз Фарғона вилоятига ташриф буюриб, 
одамлар билан самимий суҳбатлашди, 
тадбиркорларга далда бериб, ёнларида 
туришини билдирди. Бу ҳар бир фарғоналик-
нинг юрагида ўчмас из қолдирди, десам ҳеч 
муболаға бўлмайди.

Давлатимиз раҳбари вилоят фаоллари 
билан йиғилишда вилоятда камбағалликни 
қисқартириш, аҳоли бандлигини таъминлаш, 

даромадини ошириш борасида кенг кўламли ис-
лоҳотлар амалга оширилаётганини таъкидлади. 
Йил якунига қадар ҳудуддаги 43 мингдан ортиқ 
оила камбағалликдан чиқарилиши режалаш-
тирилгани айтилди. Шунингдек, кичик бизнес, 
оилавий тадбиркорлик ва ўзини-ўзи банд қилиш 
орқали 14 минг оиланинг оёққа туришига яқин-
дан ёрдам берилади. Президентимиз бунинг 
учун кредит ресурслари ҳажмини 25 фоизга 
ошириш, оилавий тадбиркорлик дастурлари 
доирасида 400 миллиард сўм кредит ажратиш 
бўйича кўрсатма берди.

Шу ўринда ҳозирги пандемия шароитида 
қисқа фурсат ичида фарғоналик юртдошла-
римизнинг амалга оширган ишлари хусусида 
тўхталиб ўтмоқчиман. Қишлоқ хўжалиги, 
саноат, тадбиркорлик ва экспорт масалала-
рининг барчасида рекорд натижага эришиш 
мумкинлигини исботлаган юртдошларимиз 
билан фахрланаман.

Олтиариқ замини вилоятимиз хазинала-
ридан бири. Бу ерда кейинги йилларда узум-
чилик яхши ривожланди. Туманда 2833 гектар 
майдонда  токзорлар мавжуд бўлиб, тақдим 
этилган янги лойиҳаларга кўра, узумчиликни 
ихтисослаштириш орқали аҳоли даромадларини 
ошириш, бу эса ўз навбатида экспорт салоҳия-
тини йилига 65-70 миллион долларга ортишини 

таъминлайди ҳамда 660 янги иш ўринлари 
яратилади.

Маълумки, Ўрмончилик хўжалиги таркиби-
да ташкил этилган “Меҳригиё” корхонасининг 
шифобаҳш ўсимликларидан тайёрланган маҳ-
сулотлар ҳамда доривор ўсимликлар етишти-
риш ва қайта ишлаш кластерини ташкил этиш 
лойиҳаси хам Президентимиз томонидан маъ-
қулланди ва ушбу соҳани ривожлантириш учун 
катта, замонавий илмий марказ ташкил этиш 
топшириғи берилди.

Марғилон азалдан ҳунармандлар шаҳри. 
Яқинда бу ерда моҳир уста Иброҳимжон Сул-
тонов ташаббуси билан давлат-хусусий шерик-
лик асосида Ҳунармандлар маркази қурилиб, 
фойдаланишга топширилди. 600 нафар уста 
фаолият бошлаб, 200 дан  ортиқ турдаги атлас 
ва адрас тўқиш, гиламчилик, маиший хизмат, 
тикувчилик, ҳунармандчилик маҳсулотлари 
ишлаб чиқариш йўлга қўйилди. Улар томони-
дан 2 мингга яқин хотин-қиз, ёшлар ишга жалб 
этилди. “Исмоилжон гиламлари” корхонаси 
маҳсулотлари бутун дунёга машҳур. Ҳунар-
мандлар марказида ҳам маҳсулотларнинг 
сифати юқори. Асл ипакка табиий бўёқлардан 
гул чизиб мато тўқилади. Шу боис бу маҳсу-
лотларга ҳозирдан харидор тайёр. Гиламлар 
асосан Туркияга, атлас, адрас матолар АҚШ, 

Италия, Франция, Россия, Қозоғистон, Тожи-
кистон каби мамлакатларга экспорт қилинади. 
Ҳозир чеварларга 3,5 миллион сўмгача маош 
берилади. Марказ 600 ишчига мўлжалланган, 
хотин-қизларнинг қолгани касаначилик асоси-
да уйда меҳнат қилади.

Марғилон Фарғона водийсининг туристик 
манзилларидан бири. Ҳунармандлар маркази 
ушбу шаҳарнинг сайёҳлик салоҳиятини оши-
ришга хизмат қилади. Осори атиқалар билан 
танишган сайёҳлар бу ерга келиб атлас, адрас 
тўқиш жараёнини бевосита кузатиш имконига 
эга бўлади, ҳам ўзи хоҳлаган маҳсулотни ха-
рид қилади, шу ердаги чевархонада ўз дидига 
мос либос тиктириши ҳам мумкин.

Умуман, Фарғона вилоятида янги иш ўрин-
лари ташкил этиш, оилалар фаровонлигини 
таъминлашга йўналтириладиган лойиҳалар 
жуда кўп, фақат уларни амалга ошириш учун 
вақт ва меҳнат талаб этилади. Фарғоналиклар 
доимо ҳалол меҳнатнинг меваси тотли ва ба-
ракали бўлишини яхши билади, буни амалда 
исботлай олади.

Дилбар МАМАДЖАНОВА,
Олий Мажлис Қонунчилик палатаси 

депутати,
ЎзХДП фракцияси аъзоси.

Íó¿ñîí âà 
çèääèÿòëàð 
àíè¿ëàíìàé òóðèá
қонун лойиҳасини тайёрлаб 
бўлмайди

БЛИЦ-ИНТЕРВЬЮ:
 
— Депутатлик бу...
— халқнинг ишончи.
— Ижтимоий ҳимояда 

энг муҳим жиҳат...
— бир марталик эмас, 

доимий бўлиши керак...
— Маънавият ва ҳуқуқ: 

уларнинг ўртасидаги 
фарқ...

— ҳуқуқ ёзилган, 
маънавият ёзилмаган 
қонун-қоидалар.

— Гендер тенглиги 
жамиятда нималарга 
таъсир қилади, оилада-чи?

 — Жамиятда тенглик, 
менталитетимиздан 
келиб чиқиб, нотўғри 
тушунча шаклланиб 
қолса, оилада 
тушунмовчиликларни 
юзага келтириши мумкин. 

— Депутатлик 
фаолиятингиздан 
қониқяпсизми?

— Йўқ.
— Ўзидан кўнгли тўлиш 

сизнингча бу...
— кимнингдир эътироф 

этиши.
— Дахлсизлик...
— эркинлик ва 

мажбурият.
— Назария ва амалиётни 

нимага қиёслайсиз?
— Назария — қоғоз, 

амалиёт қалам бўлса 
керак.

— Ўзингизни 5 йилдан 
кейин қайси ўринда 
тасаввур қиласиз?

— Ўйлаб кўрмаган 
эканман, тўғриси...

ДОИМИЙ БЎЛИШИ КЕРАК

Ìå³íàòíèíã ìåâàñè øèðèí
Фарғона азал-азалдан бобо 

деҳқонлару ҳунармандлар 
диёри. Шу боисдан ҳам 
вилоятнинг гўзаллиги, 
табиати кишини мафтун 
этади. Айниқса, ҳудуддаги 
қишлоқ хўжалиги ва саноатни 
ривожлантириш бўйича амалга 
оширилган ишлар инсонни 
ҳайратга солмасдан қўймайди. 

Èêêèòà ýêñêàâàòîð îëèá êåëèá, ó÷àñòêàñè ¸êè 
îêðóãèãà, áèð æîéíè àñôàëüò ³èëèá áåðãàí 
îäàì  äåïóòàòëèêêà ñàéëàíèá êåòàâåðãàí. 

Îäàìëàðäà ñàéëîâ øóíà³à á´ëàäè, äåãàí òàñàââóð 
ïàéäî á´ëãàí. Äåïóòàò — ê´÷àìèçíè àñôàëüò ³èëèá 
áåðèøè, ãàçèìèçäàãè ¸êè ýëåêòð áèëàí áî²ëè³ 
ìóàììîíè µàë ýòèøè, óé îëèá áåðèøè, ìîääèé 
¸ðäàì ê´ðñàòèøè êåðàê, äåãàí òóøóí÷à áèëàí óëàðãà 
áàµî áåðèëãàí. 





Ҳар бир халқнинг тарихий шаклланган, 
унинг маърифати, маданияти акс 
этадиган удумлари, маросимлари 
мавжуд. Ўзбекистоннинг ҳар бир 
вилоятида ҳам фақат ўзигагина хос 
бўлган анъаналарни кўриш мумкин. Аммо 
миллатнинг ҳақиқий маънавияти унинг 
тўй ва аза маросимларида яққол намоён 
бўлади. 

Охирги 20-30 йил ичида бизнинг ана шу тадбир-
ларимиз ўзининг асл моҳиятини йўқотиб, манманлик, 
ким ўзарлик мусобақасига айланиб қолган эди. Оила-
нинг эҳтиёжларини инобатга олмасдан, фарзандлар 
келажаги учун нима муҳимроқ эканлигини ўйлаб ҳам 
кўрмасдан, уч кунлик ёлғон обрў орттириш мақсади-
да йиллаб оғир меҳнат эвазига тўпланган маблағлар 
ҳавога совурилиб келди.

Ўзбекистон Халқ демократик партияси электорати 
бўлмиш аҳолимизнинг эҳтиёжманд қисми турмушида 
бу иллат оилаларнинг камбағаллашувига, тўй учун 
маблағ топишни мақсад қилиб, хорижга ишга кетиш-
ларига сабаб бўлди. Шунинг учун ҳам партиямиз ўз 
сайловолди дастурида халқимизни бундай исроф-
гарчиликка йўл қўймай, маблағларини фарзандлар 
келажаги, уларнинг билимли, ҳунарли бўлиши учун 
сарфлаш чақириғи билан чиқди. Шундай вақтларда 
аҳоли айрим қисми томонидан танқидларга ҳам учра-
дик. Лекин масала Олий Мажлиснинг иккала палатаси 
томонидан чуқур ўрганилиб, тегишли қарор қабул 
қилинди. Халқимиз қарорни ижобий қабул қилсада, бу 
қарорга ҳам эътироз билдирувчилар топилди.

Дунёдаги барча давлатларга таҳлика солган, 
ривожланган давлатларнинг ҳам иқтисодиётига кучли 
таъсир кўрсатиб, режаларини ўзгартиришга мажбур 
қилган коронавирус пандемияси маълум муддатга тўй 
маросимларини тўхтатишга, аза маросимларни эса 
кескин ихчамлаштиришга мажбур қилди.

Ҳар ёмонликда бир яхшилик яширин, деганлари-
дек тадбирларни ихчамлаштириб ўтказилиши аҳо-
лимиз онгига ижобий таъсир қилди, деб ўйлайман. 
Яқин танишимиз 10 киши иштирокида келин туширди, 
тўйдан кейин аввалдан тўй учун деб йиғилган маблағ 
ортиб қолгач, оила маслаҳат қилиб автомашина харид 
қилди. Тўйдан қанча қарз билан чиқар эканмиз, деган 
хавотирдаги ота-она учун бу кутилмаган совға бўлди. 
Махсус комиссиянинг қарорига асосан тўйларни 30 
киши иштирокида ўтказиш аҳолимиз томонидан яхши 
қабул қилинаяпти. Харажатлар ана шу меъёр асосида 
режалаштирилмоқда. Тўғри, ҳамманинг онгини қисқа 
муддатда ўзгартириш қийин, лекин ортиқча дабдаба, 
исрофгарчилик маросим ўтказаётган оила учун катта 
зарар эканлиги, маблағлар оила қураётган ёшларнинг 
эҳтиёжи, уй шароитларини яхшилаш ёки бўлмаса ота-
оналарнинг саломатлиги учун сарфланиши энг мақбул 
иш эканлигини ҳаммамиз ҳам аста-секин тушуниб 
бораяпмиз. Дабдаба, исроф тарафдорлари бу ишла-
рини миллий қадрият, урф-одат билан изоҳламоқчи 
бўлади. Бу эса азалий анъаналарга эга, маърифатли 
халқимизнинг қарашлари, қадимий анъаналари, мен-
талитетига ёт деб биламан. Чунки ўзбек халқи исроф, 
уволдан қўрқадиган, фарзанди бахтини барча нарса-
дан устун қўядиган, ҳалол меҳнат билан топилган ҳар 
бир тийинни режалаб сарфлайдиган халқ. Кейинги 
йилларда ўзича кайвониликни қўлга олган, халқ тад-
бирларига янгича “хурмача қилиқлар”ни киритаётган, 
халқимиз тарихи, маданияти, маърифатидан йироқ 
кимсаларни эса вақтнинг ўзи йўлимиздан четга суриб 
қўяди.

Президентимиз томонидан олға сурилган “Халқи-
миз эртага эмас, узоқ келажакда эмас, айнан бугун ўз 
ҳаётидан рози ва мамнун бўлиб яшаши керак”, деган 
ғояни амалга ошириш учун ҳаммамиз бирлашиб, кела-
жагимиз – болаларимиз бахти, юрт фаровонлиги учун 
ақл-идрок, шижоат билан ҳаракат қилишимиз лозим.

Мақсуда ВОРИСОВА,
Ўзбекистон Халқ демократик партияси
Марказий кенгаши раиси ўринбосари,

Олий Мажлис Қонунчилик палатаси депутати.
ЎзА.

Халқларимизнинг тарихи ва тақдири, келажаги чамбарчас боғлиқ. Бу эса минтақамизни бирлаштирувчи катта кучдир.

Ўрта асрларда бутун дунёга ўрнак 
бўлган кучли иқтисодий, илмий-таъ-
лимий, ҳарбий, техник-технологик, 
маънавий-маданий цивилизация яра-
та олган, жаҳон аҳлига ҳозирги давр 
илм-фанининг тамалларини ташкил 
этган кашфиётларни ҳадя этган бу 
тамаддуннинг ҳаракатлантирувчи 
кучлари бирлик, дўстлик, ҳамкорлик 
алоқалари бўлган. 

Айнан бирлик ва дўстлик алоқа-
лари заифлашганда қарийб 4 мил-
лион квадрат километрли бу жуда 
муҳим геосиёсий макон империалист 
давлатлар томонидан забт этилди 
ва бу ҳол минтақамизнинг сиёсий 
тарихида узоқ вақт аччиқ сабоқлар 
берадиган тарихий ҳодиса бўлди.

XX аср бошида, Марказий Осиё-
да миллий уйғониш ҳаракатлари 
бошланганида, жадид боболаримиз 
истибдоддан қутулишнинг ва та-
раққиётга эришишнинг асосий йўли 
минтақа халқларининг юқорида 
тилга олиб ўтилган қадриятлар асо-
сий бирлашуви ва ҳар томонлама 
ҳамкорлиги эканини чуқур англаб 
етган эдилар. Шу сабабли 1917 йил 
27 ноябрда бутун Марказий Осиё 
ватанпарвар ва тараққийпарвар 
зиёлиларининг ташаббуси билан эъ-
лон қилинган Туркистон мухторияти 
бу борадаги муҳташам намунадир. 
Туркистон мухторияти минтақа халқ-
ларининг мустамлакадан мус¬тақил-
лик ҳамда бирлашув учун қўйилган 
жиддий ва жасоратли қадами эди. 
Туркистон жадидларининг отаси 
Маҳмудхўжа Беҳбудий бу хусусда 
шундай ёзади: «27 ноябрда Қўқонда 
Туркистон мухторияти умумий мусул-
мон съездида эълон қилинди. Мубо-
рак ва хайрли бўлсун! Камина ҳам 
мажлисда бўлушдан ифтихор эта-
ман. Яшасун Туркистон мухторияти!” 

Маҳмудхўжа Беҳбудий Марказий 
Осиёда барқарор сиёсий-ижтимоий 
тараққиётни унда яшаб турган барча 
қон-қариндош миллатларнинг бир-
лиги, ҳамкорлиги билангина сақлаб 
қолиш мумкинлигини теран англайди. 
Бутун вужуди билан Туркистонни 
бирликка чорлайди. «Бовурлар! – деб 
ёзади қозоқ биродарларига очиқ ха-
тида. – Билингки, ҳозирда Туркистон-
даги барча халқлар учун мухторият 
эълон қилинди ва сиз билингки, ҳақ 
олинур, лекин берилмас. Инчунин, 
мухторият-да олинур, лекин берил-
мас. Яъни мухториятни Туркистон 
болаларининг ўзи бирлашиб, ғайрат 
ила олурлар. Албатта, бошқалар 
тарафидан берилмас. Бошқаларнинг 
қўлидан келса, бермаслар. Биз бўш-
лик қилсак ва Туркистондаги халқлар 
бирлашиб, мухторият йўлига саъй 
қилмасак, албатта ҳозирги қоғоз 
устидаги мухториятимизни ҳам йўқ 
қилурлар. Бул, албатта шундайдур 

ва бул сўзга ҳеч ким ихтилоф қилол-
майдур. Энди ишлар шу ҳолда экан, 
биз ҳаммамиз, яъни қирғиз, қозоқ, 
ўзбек, туркман, араб, форс, хуллас, 
Туркистондаги, Қозоғистондаги ва 
Туркманистондаги барча мусулмон-
лар... бирлашиб, иттифоқ ила шу 
мухториятнинг амалға келишига саъй 
ва эҳтимол этмоғимиз лозимдур”.

Буюк мутафаккирнинг ушбу сўз-
лари орадан юз йилдан зиёд давр ва 
минтақанинг геосиёсий, геостратегик 
ва геоиқтисодий аҳамияти чандон 
ошганига қарамай, ўз долзарблигини 
йўқотмай келмоқда. 

Шу сабабли 1990 йилларнинг 
бошида Қозоғистон, Қирғизистон, 
Ўзбекистон, Тожикистон ва Туркма-
нистондан иборат Марказий Осиё 
мамлакатлари мустақиллигини 
эълон қилганида, минтақавий бирла-
шиш ғоясидан манфаатдорликлари-
ни билдиргани ҳам бежиз эмас. 1994 
йил январида Тошкентда Ўзбекистон 

ва Қозоғистон ўртасида Марказий 
Осиё иқтисодий ҳамжамияти ташкил 
этиш тўғрисида келишув имзоланди. 
Сўнгра Қирғизистон ҳам бу келишув-
га қўшилди. Мамлакатлар Марказий 
Осиёда иқтисодий интеграцияни 
чуқурлаштиришга қаратилган ло-
йиҳаларни ишлаб чиқиш ва амалга 
оширишга киришди. 

Минтақанинг олимлари, ижодкор 
зиёлилари ҳам буюк қирғиз ёзувчиси 
Чингиз Айтматов бошчилигида бир-
лик, дўстлик ва ҳамкорлик ғояларини 
тараннум ва ташвиқ этувчи муқаддас 
ишга бош қўшдилар. 

Дастлабки йилларда мамлакат-
ларнинг раҳбарлари ягона, Марказий 
Осиё геосиёсий ва геоиқтисодий 
маконини ташкил этишга кўмакла-
шадиган қатор асосий ҳужжатларни 
имзолаган эди. Марказий Осиё 
иқтисодий ҳамжамияти ҳузурида 
Ҳукуматлараро кенгаш, Ташқи иш-
лар вазирлари кенгаши, Мудофаа 
вазирлари кенгаши ҳамда тинчлик 
ўрнатиш батальони таъсис этилди. 
Марказий Осиё ҳамкорлик ва тарақ-
қиёт банкига ҳам асос солинди. 1995 
йил апрелида Бишкекда Қозоғистон, 
Қирғизистон ва Ўзбекистон ҳукумати 
раҳбарлари иқтисодий интеграция-
нинг 5 йиллик режасини имзолади. 
1997 йил декабрида Остона шаҳрида 
мамлакатлар раҳбарлари энергетика, 
сув ресурслари, озиқ-овқат, минерал 
ва ишлов берилмаган материаллар 
бўйича халқаро консорциум тузиш 
тўғрисидаги протоколга қўл қўйди. 
1998 йилда Ўзбекистон, Қозоғис-
тон ва Қирғизистон вазирлари сув 
тақсимоти, атроф муҳит, миграция 
сиёсати ва иқтисодий ривожланишга 
доир асосий масалаларда келишувга 
эришдилар. Тожикистон ушбу гуруҳга 
1998 йилда қўшилди – шундан сўнг 
мамлакатлар гидроэнергетика кон-
сорциумини тузиш тўғрисида битим 

имзолади ва ягона бозорни ташкил 
этиш бўйича умумий тамойиллар-
ни келишиб олди. Афсуски, ўша 
йилларнинг сиёсий воқелиги таъси-
рида бўлса керак, Марказий Осиё 
иттифоқи доирасидаги интеграция 
ривожлантирилмади. 2004 йилда 
Россия Федерацияси бу минтақавий 
тузилмага таклиф этилди ва 2007 
йилда энди куртак ёзаётган бу халқ-
аро ҳамжамият Евроосиё иқтисодий 
ҳамжамияти билан қўшиб юборилди. 
Аммо минтақада яшайдиган ҳар бир 
фуқаронинг кўнглида ва орзусида 
қардошлик, дўстлик, ҳамкорлик ва 
бирлик ғоялари яшашда давом этди.

Охирги тўрт йилда Марказий 
Осиёнинг барча давлатлари билан 
умумий чегарага эга Ўзбекистоннинг 
сиёсатида юз берган ҳаётбахш ўз-
гаришлар барча соҳаларда бўлгани 
каби бутун минтақадаги муҳитга 
ижобий таъсир кўрсатди. Прези-
дентимиз Шавкат Мирзиёев 2016 

йил 8 сентябрда сўзлаган нутқи-
даёқ, Ўзбекистон ташқи сиёсатининг 
устувор йўналишларидан бири 
Марказий Осиёда ҳақиқий дўстлик 
ва ҳамкорлик алоқаларини ва иқти-
содий интеграцияни йўлга қўйишга 
интилиш эканини таъкидлаган эди. 
Бу мақсадлар 2017-2021 йилларда 
Ўзбекистон Республикасини ри-
вожлантиришнинг бешта устувор 
йўналиши бўйича  Ҳаракатлар стра-
тегиясида ҳам ўз ифодасини топди. 
Чуқур ўйланган, ўзаро манфаатли 
ва амалий ташқи сиёсат юритиш, 
Ўзбекистоннинг ён-атрофида хавф-
сизлик, барқарорлик ва яхши қўш-
ничилик муҳитини мустаҳкамлаш, 
давлат чегараларини делимитация 
ва демаркация қилишни ҳал этиш 
каби масалалар устувор йўналишлар 
этиб белгиланди.  Шавкат Мирзиёев 
кейинчалик Марказий Осиёдаги дўст-
лик, ҳамкорликнинг минтақа ва дунё 
учун аҳамияти ва долзарблигини 
Бирлашган Миллатлар Ташкилоти 
минбаридан туриб айтган эди. 2017 
йил сентябрь ойида бўлиб ўтган БМТ 
Бош Ассамблеясининг 72-сессияси-
даги нутқида давлатимиз раҳбари 
“Марказий Осиёнинг қоқ марказида 
жойлашган Ўзбекистон ушбу минта-
қа барқарорлик, изчил тараққиёт ва 
яхши қўшничилик ҳудудига айлани-
шидан бевосита манфаатдордир. 
Тинч-осойишта, иқтисодий жиҳатдан 
тараққий этган Марказий Осиё – биз 
интиладиган энг муҳим мақсад ва 
асосий вазифадир. Ўзбекистон ўзаро 
мулоқот, амалий ҳамкорлик ва яхши 
қўшничиликни мустаҳкамлашнинг 
қатъий тарафдоридир”, дея таъкид-
лади. Шунингдек, давлатимиз раҳба-
ри таклифининг ижобати сифатида 
2018 йил 22 июнь куни БМТ Бош 
Ассамблеяси томонидан Марказий 
Осиё бўйича махсус резолюция қа-
бул қилингани минтақавий ҳамкорлик 

ривожига мустаҳкам замин яратади-
ган яна бир тарихий воқеа бўлди.

2017 йил ноябрь ойида Самар-
қандда БМТ шафелигида ўтказилган 
“Марказий Осиё: ягона тарих ва уму-
мий келажак, барқарор ривожланиш 
ва тараққиёт йўлидаги ҳамкорлик” 
мавзусидаги халқаро анжуманда 
Президентимиз Марказий Осиёга 
оид долзарб масалалар бўйича 
минтақа мамлакатларининг саъй-ҳа-
ракатларини бирлаштириш, бунинг 
учун Марказий Осиё давлатлари 
раҳбарларининг маслаҳат учрашув-
ларини мунтазам йўлга қўйишни 
таклиф этди. Таъкидлаш лозимки, бу 
стратегик ташаббуслари минтақадаги 
барча халқлар, давлатлар ва халқаро 
ташкилотлар томонидан қўллаб-қув-
ватланди. Ўзбекистон ташқи сиёса-
тида “Марказий Осиё – бош устувор 
йўналиш” тамойили амалда татбиқ 
этила бошлагани, давлатимизнинг 
қўшниларимиз билан дўстона ва ўза-
ро ишонч руҳидаги муносабатларни 
янада мустаҳкамлаш борасидаги 
беғараз ва самимий ҳаракатлари 
барча ҳамкорларнинг ҳурмат ва эъ-
тирофига сазовор бўлди. 

Биринчи Маслаҳат учрашуви 
2018 йил 15 мартда Қозоғистонда 
бўлиб ўтди. Унда минтақа мамла-
катлари ўртасида сиёсий, савдо-иқ-
тисодий ва гуманитар ҳамкорликни 
ривожлантириш, терроризм, диний 
экстремизм, наркотик моддалар ва 
қурол-яроғ контрабандасига қарши 
биргаликда курашиш, Марказий 
Осиёда хавфсизлик ва барқарор-
ликни мустаҳкамлаш масалалари 
муҳокама қилинди.

Марказий Осиё давлат раҳбар-
ларининг 2019 йилнинг 29 ноябрида 
Тошкентдаги Маслаҳат учрашуви 
минтақа мамлакатлари ўртасидаги 
алоқаларни янада фаоллаштириш 
ҳамда дўстлик, яхши қўшничилик ва 
ўзаро манфаатли ҳамкорлик муноса-
батларини мустаҳкамлашга салмоқли 
ҳисса қўшди. Бу учрашувдаги нутқида 
Президентимиз: «Яратганнинг инояти 
билан биз қўшнилармиз. Халқлари-
мизнинг тарихи ва тақдири, келажаги 
чамбарчас боғлиқ. Бу эса минтақа-
мизни бирлаштирувчи катта кучдир», 
– дея таъкидлаган эди. Давлатимиз 
раҳбари Марказий Осиёда кўп то-
монлама ҳамкорлик бўйича ягона 
нуқтаи назарни келишиш зарурлигини 
таъкидлаб, унинг асосий йўналишла-
ри ҳақида ўз фикрларини билдирди, 
савдо-иқтисодий ва инвестициявий 
алоқаларни ривожлантириш, минта-
қанинг транспорт жиҳатидан ўзаро 
боғлиқлигини мустаҳкамлаш ва 
транзит салоҳиятини рўёбга чиқариш, 
энергетика соҳасидаги ҳамкорликни 
кенгайтириш, мамлакатларимизнинг 
улкан туризм салоҳиятини рўёбга 
чиқариш каби қатор муҳим ташаббус-
ларни илгари сурди.

Ўзбекистон раҳбарининг Минта-
қавий иқтисодий форум, Марказий 
Осиё давлатларининг ҳудудлар 
раҳбарлари (ҳокимлари) ҳамда 
бизнес ҳамжамиятининг ассоциа-
циясини таъсис этиш, транзит-логис-
тика салоҳиятидан янада самарали 
фойдаланиш, “яхлит хавфсизлик” 
тамойилига амалда риоя қилиш, 
давлат чегараларини делимитация 
ва демаркациялаш жараёнини тезда 
ҳамда узил-кесил якунига етказиш 
бўйича турли анжуман ва халқаро 
учрашувларда илгари сурган таклиф-
лари савдо-иқтисодий ҳамкорликни 
чуқурлаштиришда муҳим аҳамият 
касб этади. Давлатимиз раҳбари 
Марказий Осиё мамлакатлари мин-
тақада сув ресурсларидан адолатли 
фойдаланиш муаммосини имкон 
қадар тезроқ тартибга солишни, 
мамлакатларимиз ва халқларимиз 

ўртасида маданий-гуманитар алоқа-
лар, дўстлик ҳамда яхши қўшничилик 
муносабатларини мустаҳкамлаш за-
рурлигини доимо таъкидлайди.

Дунё ҳамжамияти Марказий 
Осиёга улкан имконият ва ривожла-
ниш минтақаси сифатида тобора кат-
та эътибор қаратмоқда. Бугун мин-
тақани дунёдаги глобал ва регионал 
геосиёсий, геоиқтисодий кучларнинг 
манфааатлари тўқнашуви зонаси 
эмас, балки уларнинг ўзаро ва мин-
тақа давлатлари билан самарали 
ҳамкорлик маконига айлантириш 
стратегиясини ишлаб чиқиб, ҳаётга 
жорий қилиш зарур. Ўтган ойда ав-
вал қирғиз-тожик, кейинчалик ўзбек-
қирғиз чегарадош ҳудудларида юз 
берган можаролар минтақада сув ре-
сурсларидан адолатли фойдаланиш 
ва чегараларни демаркация қилиш 
муаммосини тезда ҳал қилиш ва мин-
тақавий интеграция жараёнларини 
жадаллаштириш зарурлигини кўрсат-
моқда. Марказий Осиё минтақасида 
қардошлик, дўстлик, тенг манфаатли 
ҳамкорликка асосланган Марказий 
Осиё Иттифоқини барпо этиш бо-
расидаги хатти-ҳаракатларни ҳам 
янада кучайтириш лозим. Европа 
Бирлиги намунасидаги демократик 
иттифоқни шакллантиришда, бугунги 
кунгача бўлиб келганидек, Ўзбекис-
тон ва Қозоғистон Республикалари 
локомотив ва уюштирувчи куч вази-
фасини бажаришлари лозим бўлади. 

Баъзи таҳлилчиларнинг қайд эти-
шича, Марказий Осиё Иттифоқини 
барпо этишда 4 асосий босқич амал 
қилади: 1. Иттифоқнинг уни таъсис 
этувчи мамлакатлар томонидан мо-
дели ишлаб чиқилиши; 2. Иттифоқ 
ички эркин иқтисодий ҳудудларини 
ташкил этиш; 3. Иттифоқни “Божхона 
иттифоқи” даражасига кўтариш; 4. 
Марказий Осиё Иқтисодий Иттифоқ 
Комиссиясини тузиш. Уларнинг фик-
рича, мазкур босқичлар бирмунча 
вақт талаб қилиши мумкин. Уларга 
тайёргарлик босқичи сифатида, 
мамлакатлараро ўзаро иқтисодий ва 
маданий ҳамкорлик шартномалари 
сонини янада ошириш лозим. 

Марказий Осиё мамлакатлари-
нинг интеграция жараёнларига кенг 
жамоатчилик ва халқ қатламларини 
жалб этиш лозимлигини Президен-
тимиз тез-тез таъкидлайди. Бу ишда, 
айниқса, ёшлар, ижодий зиёлилар ва 
олимларнинг иштироки муҳимдир. 
Президентимиз ташаббуси билан 
2019 йилнинг 26-30 июнь кунлари 
Самарқанд ва Тошкент шаҳарларида 
илк бор Марказий Осиё Ёшлар фору-
ми ўтказилди.  

Марказий Осиё минтақасининг 
ижодий зиёлилари ва олимлари бу  
ташаббусни чин дилдан қўллаб-қув-
ватламоқда. Бунинг намунаси ўтган 
ойда бир гуруҳ қирғизистонлик зиёли 
ва жамоат арбобларининг Марказий 
Осиё халқлари маданияти ассамб-
леясини тиклаш хусусидаги муро-
жаатидир. Азалий дўстлигимиз ва 
қардошлигимизни тараннум этиш ва 
бугунги кунда бу қардошлик ва дўст-
ликни ҳамкорлик, яхши қўшничилик, 
интеграция, маънавий бутунлашув 
билан такомиллаштириш ғоясини 
ташвиқ этишда, бу ғояларнинг мил-
лионлаб қардошларимизнинг қалби 
ва тафаккуридан кенг ўрин эгалла-
шида ёшлар ва ижодий уюшмалар-
нинг роли каттадир.

Хулоса ўрнида шуни таъкидлаш 
керакки, Марказий Осиё халқла-
рининг дўстлиги ва бирлиги орзуси 
ҳамда режаси тарихий анъаналар, 
ҳақиқатларга ва бугунги реал ҳаётий 
эҳтиёжлар устига қурилган. Шу са-
бабли бу йўлдан сабот билан давом 
этишимиз ва минтақавий бутунлашув 
ва бирликка эришишимиз лозим. 

Марказий Осиё минтақасида кўп 
асрлар давомида ўзаро сиёсий ва 
иқтисодий, маданий ва маънавий 
алоқаларда бўлиб келган туркий 
ва форсий халқлар ўзаро адолат, 
ахлоқ, бағрикенглик, хайрихоҳлик, 
меҳнатсеварлик, ҳалоллик, 
ўзаро ҳурмат, садоқат каби 
умумбашарий қадриятлар асосида 
умргузаронлик қилиб келгани 
маълум.

Ўзбекистон Республикаси Президенти Шавкат Мирзиёев томонидан Бирлашган Миллатлар 
Ташкилотида илгари сурилган бу ғоя жаҳон ҳамжамиятининг эътирофига сазовор бўлган эди.

“Áèçíèíã ìèíòà³àäàãè ´çàðî 
ÿ³èíëàøóâèìèç âà µàìêîðëèêíè 

êåíãàéòèðèøèìèç – áó çàìîí òàëàá 
³èëà¸òãàí âà îð³àãà ³àéòìàéäèãàí 
æàðà¸í ýêàíèíè òàúêèäëàìî³÷èìàí. 
Ó ³àòúèé ñè¸ñèé òàíëîâãà àñîñëàíãàí 
á´ëèá, ÷ó³óð òàðèõèé îìèëëàðãà ýãà 
âà êèìíèíãäèð ìàíôààòëàðèãà ³àðøè 
³àðàòèëãàí ýìàñ”.



áèç èíòèëàäèãàí ýíã ìó³èì ìà¿ñàä âà àñîñèé âàçèôàäèðáèç èíòèëàäèãàí ýíã ìó³èì ìà¿ñàä âà àñîñèé âàçèôàäèð

Жўлибой ЭЛТАЗАРОВ,
«Ипак йўли» туризм халқаро 
университетининг  биринчи 
проректори, профессор.



Кредит-модуль тизимининг кўплаб ри-
вожланган давлатлар тан олган Болонья 
тизими декларациясига 48 давлат аъзо 
ҳисобланиб, GPA (диплом ёки аттестатнинг 
ўртача кўрсаткичи) баҳолаш мезонининг 
қўлланилиши, академик мобиллик ҳамда 
халқаро даражада интеграциялашувнинг 
юқори даражада таъминланиши тизимнинг 
ўзига хос муҳим кўрсаткичларидир. Мазкур 
тизимни амалиётга жорий қилган давлатлар-
да олий маълумот тўғрисидаги дипломлар 
халқаро миқёсда тан олинади, талабалар 
ва профессор-ўқитувчилар учун академик 
мобиллик ва халқаро алоқалар учун катта 
имкониятлар очилади, илғор тажрибалар 
асосида тайёрланган рақобатбардош кадр-
ларга меҳнат бозорида талаб юқори бўлади. 

Кредит-модуль – ўқитишни узвий боғлиқ-
ликдаги модулларини ёки модуллар блокини 
ўзлаштириш учун талабаларнинг зарур 
бўлган ўқув юкламасини ўлчаш бирлиги 
сифатида модулли ўқитиш технологиялари 
ва кредитларнинг бирлигига асосланган ўқув 
жараёнини ташкил этиш тизимидир.

Мамлакатимизда Болонья жараёни 
таълим тизими, шунингдек, Америка Қўшма 
Штатлари, Буюк Британия, Жанубий Ко-
реа, Канада ҳамда Япония каби бир қатор 
таълим тизими ривожланган давлатлар 
тажрибасини ўрганган ҳолда глобал таълим 
интеграциясини амалга оширилиши хори-
жий мамлакатлар билан олий таълим со-
ҳасидаги алоқаларни янада кенгайтиришни 
таъминлашга хизмат қилади. 

Мамлакатимиз таълим тизимида амалга 
оширилаётган изчил ислоҳотлар замирида 
таълим муассасаларида замонавий ва 
сифатли таълимни инновацион услублар 
асосида амалга оширишда норматив-ҳуқу-
қий ҳужжатлар ҳам ислоҳотларга мутаносиб 
равишда такомиллаштириб борилмоқда. 
Жумладан, 2019 йил 29 октябрдаги “Илм-
фан ва илмий фаолият тўғрисида”ги қонун, 
шунингдек, Ўзбекистон Республикаси Пре-
зидентининг 2019 йил 8 октябрдаги “Ўзбе-

кистон Республикаси олий таълим тизимини 
2030 йилгача ривожлантириш концепцияси-
ни тасдиқлаш тўғрисида”ги Фармони Ўзбе-
кистонда янги таълим тизимини яратиш учун 
хизмат қилмоқда. Бундан буён олий таълим 
стандартлари хорижий тажриба асосида 
такомиллаштирилади, таълим йўналишлари 
ва ўқитиладиган фанлар қайта кўриб чиқи-
лади. Мутахассисликка алоқаси бўлмаган 
фанлар сони 2 баробар қисқартирилади ва 
олий таълимда ўқув жараёни кредит-модуль 
тизимига ўтказилади.

Тошкент молия институтининг Ўзбекис-
тон Республикаси олий таълим тизимини 
2030 йилгача ривожлантириш концепция-
сини 2019/2020 ўқув йилида амалга оши-
риш бўйича Йўл харитаси қабул қилинган. 
Мазкур ҳужжатда 2020/2021 ўқув йилидан 
бошлаб 1-босқич талабалари учун ўқув жа-
раёнини замонавий таълим технологияла-
рига асосланган кредит-модуль тизимига 
ўтказиш белгиланган. Шунингдек, янги ўқув 
йилидан профессор-ўқитувчиларнинг ўқув 
юкламаларини янада оптималлаштириш, 
касбий фаолиятга замонавий ахборот-
коммуникацион ҳамда инновацион техно-
логияларни кенг жорий этиш масалалари 
муҳим ва устувор масала сифатида қа-
ралмоқда.

Қуйида ривожланган давлатлар таълим 
тизимидаги илғор тажрибалар асосида 
Тошкент молия институтида жорий этилиши 
режаланган кредит-модуль тизимининг ўзига 
хос хусусиятлари ҳақида тўхталиб ўтамиз.

Кредит – таълимнинг ўлчов бирлиги 
бўлиб, талаба учун ўзлаштириладиган 
таълим дастури ҳамда у билан боғлиқ 
меҳнат харажатлари ҳажмини ифодалайди. 
Яъни, талаба маълум фанни ўзлаштириши 
учун маълум миқдордаги ўқув юкламасини 
бажаради ҳамда олган билим, малака ва 
кўникмасига асосан маълум кредитларни 
қўлга киритади.

Айтиб ўтганимиздек, кредит – таълим 
олиш натижалари асосида ўқитиш ҳажмини 
белгилаш билан бир қаторда таълим олиш 
билан боғлиқ меҳнат харажатларини ҳам 
ифодалайди. Тошкент молия институтида 
1 (бир) кредит таълим дастури учун меҳнат 
ҳақи харажатлари миқдори республикамиз-
даги амалда бўлган меҳнатга ҳақ тўлашнинг 
энг кам миқдорининг 50 фоизи (ҳозирги 
кунда 679330/2 = 339665 сўм) даражасида 
белгиланиши режалаштирилмоқда.

Республикамиз олий таълим тизимида  
кредит-модуль тизими асосида ташкил 
этишда асосан ЕCТS (European Credit 
Transfer and Accumulation System (Европа 
кредит трансфер тизими) га ўтишга устувор-
лик берилмоқда.

Кредит-модуль тизимининг амалдаги 
ўқув жараёнидан фарқли жиҳатлари қуйи-
дагиларда намоён бўлади:

Хусусан, ЕCТS (Европа кредит транс-
фер тизими)га мувофиқ бакалавр дара-
жасида талаба 180-240 кредит фанларни 

ўзлаштириши (3 йиллик ўқиш муддатида 
180 кредит, 4 йиллик ўқиш муддатида 240 
кредит) талаб этилади. Мос равишда ўртача 
семестрлик кредит миқдори 30 кредитни, 
йиллик кредит миқдори 60 кредитни ташкил 
этади. Бунда 1 кредит 25-30 соат фан юкла-
масини ўз ичига олади. 

Амалдаги ўқув жараёни графигида 
семестрдаги ўқув ҳафталари сони 18 ҳаф-
тани ташкил этса, кредит-модуль тизимига 
асосланган ўқув жараёнини ташкил этиш 
графигида бир семестр учун ўқиш даври ўр-
тача 15 ҳафта, йиллик ҳафталар сони 40-42 
ҳафтани ташкил этади. 

Семестрлар бошланишидан олдинги бир 
ҳафтада талабалар томонидан фанларни 
ҳамда фан ўқитувчиларини ўз ихтиёрларига 
кўра танлаш учун 1 ҳафта қўшимча муддат 
(кредит тизимига кириш) ажратилмоқда.

Бакалавр таълим дастури бўйича 240 
кредит ҳажмдаги фанларни ўзлаштириш 
учун талабаларга 4 йилдан 6 йилгача муд-
дат берилади. Яъни, маълум сабабларга 
кўра, айрим фанларни ўзлаштирмаган ёки 
етарли ҳажмдаги кредитни тўпламаган 
талабага кейинги семестр ёки кейинги ўқув 
йилида мазкур ўзлаштирилмаган кредит-
лар ҳажми учун тўловни амалга ошириш 
ҳисобига фанларни ўзлаштиришга имкон 
берилади. 

Фанларни қайта ўзлаштиришда, агар 
талаба мазкур фан бўйича машғулотларнинг 
80 фоизидан ортиғида иштирок этган бўлса, 
фан учун ажратилган кредитнинг 50 фоизи 
миқдорида тўловни амалга оширишига рух-
сат этилади. Агар ўзлаштирилмаган фанлар 
сони 3 тадан кўп бўлса ҳамда талабанинг 
давомат кўрсаткичлари 80 фоиздан пастроқ 
бўлса, ўзлаштирилмаган фанлар бўйича 
кредитлар ҳажмига тўлиқ тўловни амалга 
оширади. 

Амалдаги бакалавриат таълим йў-
налишлари ўқув режаларидаги мавжуд 
4 фанлар (гуманитар ва табиий-илмий, 
умумкасбий, ихтисослик, қўшимча фанлар) 
блоклари кредит-модуль тизимида 2 тагача 
(мажбурий фанлар, танлов фанлар) қис-
қартирилди. 

Амалдаги бакалавриат таълим йўна-
лишларининг ўқув режаларида гуманитар 
ва табиий-илмий фанлар 25-30, умумкасбий 
фанлар 35-50, ихтисослик фанлари 15-25, 
қўшимча фанлар 4-6 фоизни ташкил этган 
бўлса, кредит-модуль тизимига асосланган 
ўқув жараёнида мажбурий фанлар блоки 
60-80 фоизни, танлов фанлар блоки 20-40 
фоизни ташкил этиши режалаштирилмоқда. 

Магистратура мутахассисликларида 
назарий таълим ҳажми фанлар блоклари 
бўйича мос равишда, мажбурий фанлар мо-
дули 60 фоизни, танлов фанлар модули 40 
фоизни ташкил этиши режалаштирилмоқда. 

Амалдаги ўқув режалари блоклардаги 
танлов фанларини белгилаш мажбурийлик 
характерига эга бўлган бўлса, жорий эти-
лаётган янги тизимда талабалар томонидан 

танлов фанлари уларнинг қизиқишлари асо-
сида танланиши билан бир қаторда иккинчи 
мутахассисликни олиш имконини берадиган 
тартиб жорий этилиши кутилмоқда. 

Аудитория машғулотлари ҳамда мус-
тақил таълим соатлари нисбати амалдаги 
56/44 нисбатдан 50/50 нисбатга ўзгарти-
рилади, яъни мустақил таълим соатлари 
сезиларли даражада оширилади.

Бакалавр таълим йўналишлари амал-
даги ўқув режасидаги асосий фанлар сони 
28 тадан 24 тага қисқартирилади ҳамда бир 
семестрдаги фанлар сони 6-7 тадан ошмас-
лигига эришилади. Бу талабалар томонидан 
семестр давомида фанларни ўзлаштириш-
ларида енгиллик ва қулайлик яратади, яъни 
бир семестрда 9-10 фанни ўзлаштириш 
мажбурияти бекор қилинади. Шунингдек, 
модуль фанлари бўйича семестрда 3 фан 
модулини биринчи 8 ҳафталикда, қолган 3 
фан модулини кейинги 8 ҳафталикда ўзлаш-
тириш имконияти яратилади. 

Талаба 1-босқичга қабул қилинганда 
унга институтда жорий қилинган “Platonus” 
махсус электрон таълим платформаси-
нинг логин-пароллари берилади. Мазкур 
тизим-платформасида 1 фандан 4-5 
нафар профессор-ўқитувчи дарс беради. 
Талабалар электрон таълим платформаси 
орқали ҳар бир профессор-ўқитувчининг 
шахсий саҳифасига ташриф буюриб, унинг 
маъруза ўқийдиган фани бўйича, хусусан, 
профессор-ўқитувчининг силлабуси, дарс 
ўтиш методлари, қайси мавзулар доира-
сида дарс ўтиши, баҳолаш услуби, илмий 
изланиш йўналишлари, ўқув-услубий 
ишланмалари, касбий ютуқлари ва бошқа 
таълим жараёнига оид ўзини қизиқтирган 
барча саволлари бўйича, тўлиқ маълу-
мот олиши мумкин бўлади. Талабага шу 
маълумотлар асосида мустақил қарор 
қабул қилган ҳолда профессор-ўқитувчини 
танлаш имконияти яратилади. Шунингдек, 
профессор-ўқитувчини танлаш жараёни-
ни самарали ташкил этиш ҳамда янада 
соддалаштириш мақсадида институтнинг 
расмий веб-сайти(www.tfi .uz)даги махсус 
(http://vm.tfi .uz) рукнга ташриф буюриб, 
профессор-ўқитувчилар томонидан олдин-
дан тайёрланган видеомаърузалар билан 
танишган ҳолда танловни амалга ошириш 
учун қўшимча имконият яратилади. Инсти-
тутда таълим жараёнининг бундай ташкил 
этилиши ҳар бир профессор-ўқитувчидан 
талабалар ишончи ва эътиборини қозониш 
учун ўз устида доимий изланишни ҳамда 
малакасини ошириб боришни талаб этади. 
Акс ҳолда, талабалар ишончини қозонол-
маган профессор-ўқитувчининг ўқув юкла-
маси табиий равишда қисқариши эҳтимоли 
пайдо бўлади.

Институтда кредит-модуль тизимини 
жорий этишда кутилаётган ижобий ўзга-
ришлардан яна бири талабалар мустақил 
таълими ҳамда масофавий таълим шакл-
лари ва усулларининг кенг қўлланилишидир. 

Жорий ўқув йилида ҳафталик ўқиш кунлари 
5 кунни ташкил этган бўлса, янги ўқув йи-
лидан ҳафталик 4-5 кунлик ўқишга ўтиш, 
қолган 1 кун мустақил таълим (масофавий 
шаклда), яна бир кун эса амалиёт объекти 
ёки ижтимоий соҳа объектларида ташкил 
этилиши режалаштирилмоқда. Жорий ўқув 
йилида пандемия шароитида масофавий 
таълимни ташкил этиш бўйича орттирил-
ган тажриба уни, келгуси ўқув йилларида 
таълим жараёнида кенг қўллашга имкон 
беради. Бунда институтда ташкил этилган 
масофавий таълим платформаси (www.tfi .
uz сайти: видеомаърузалар, АРМ фонди, 
“Platonus” электрон платформаси), шунинг-
дек, телеграм ижтимоий тармоғи, электрон 
видео-алоқа дастурлари (Zoom, Facebook, 
Telegram, Googleclass) ва бошқа шу каби 
воситалар имкониятларидан самарали 
фойдаланилади.

Кредит-модуль тизимининг алоҳида 
хусусиятларидан бири бўлган ўртача ўз-
лаштириш кўрсаткичи (GPA (Grade Point 
Average)нинг қўлланилиши кадрлар ис-
теъмолчилари томонидан битирувчилар 
билими, мутахассисликни ўзлаштириш 
даражасини баҳолашга имкон бериши би-
лан бир қаторда келгусида ўқишни давом 
эттириш, илмий фаолият билан шуғулла-
ниш учун ҳам асосий мезон бўлиб хизмат 
қилади. Хориж тажрибасида иш берувчи-
лар томонидан таълим олувчининг ўртача 
ўзлаштириш кўрсаткичи (GPA)га алоҳида 
эътибор қаратилиши талабалар томонидан 
бу кўрсаткични мунтазам ошириб боришга 
мотивация бўлиб хизмат қилади. 

Институтда кредит-модуль тизимини 
жорий этишдаги ижобий ҳолатлардан яна 
бири — бу талабалар академик мобиллиги-
нинг таъминланишидир. Академик мобиллик 
талабалар алмашинуви асосида хорижий 
ҳамда маҳаллий олий таълим муассаса-
ларида даврий ўқиши бўйича ўзлаштирган 
кредитларини тан олинишини англатади. 
Тошкент молия институтининг мақсадли 
кўрсаткичларига мувофиқ келгусида кўплаб 
талабаларнинг етакчи хорижий олий таълим 
муассасаларида семестрлик ўқув курслари-
га юборилишида академик мобилликнинг 
таъминланиши, талабаларда таълим дас-
турини ўзлаштиришда (керакли кредитларни 
жамғаришда) муаммолар келиб чиқишининг 
олдини олади. 

Юқоридагилардан келиб чиқиб айтиш 
мумкинки, ривожланган давлатлар таълим 
тизимидаги илғор тажрибалар асосида Тош-
кент молия институтида ўқув жараёнининг 
кредит-модуль тизимига босқичма-босқич 
ўтказилиши таълим сифатини янги босқич-
га олиб чиқади, халқаро таълим тизимига 
интеграциялашувни кучайтиради ва кенгай-
тиради. Бу эса замонавий билимларга эга 
бўлган сифатли кадрлар тайёрланишига 
ҳамда институт рейтингининг маҳаллий 
ҳамда халқаро даражада янада юксалишига 
хизмат қилади. 

Ғаллаорол туман ИИБ катта тер-
говчиси А.Исроиловнинг ушбу ҳолат 
юзасидан жиноят ишини қўзғатишни 
рад қилиш бўйича 2018 йил 31 ок-
тябрда қабул қилган қарори Ғалла о-
рол туман прокуратураси томонидан 
бекор қилиниб, қўшимча текширув 
ўтказиш учун ўзига қайтариб юбо-
рилган. А.Исроилов 2018 йилнинг 
30 ноябрида жиноят иши қўзғатишга 
асос йўқлигини таъкидлаб қарор 
чиқаради. Бу қарор 2018 йилнинг 
19 декабрида Жиззах вилоят 
прокурорининг биринчи ўринбо-
сари Б.Сайипов томонидан бекор 
қилиниб, яна айнан А.Исроиловга 
учинчи маротаба терговга қадар 
суриштирув ўтказиш юклатилган. 
Натижада жиноят ишини қўзға-
тишни рад қилиш ҳақидаги ав-
валги қарор матни учинчи марта 
қайта кўчирилиб, иш ёпилган. 

Жиззах вилоят прокурорининг 
биринчи ўринбосари Б.Сайипов-
нинг имзоси билан таҳририятга 

йўлланган жавоб хатида  ушбу иш 
юзасидан Ғаллаорол прокуратураси 
томонидан тергов-суриштирув иш-
лари олиб борилган ва Ўзбекистон 
Республикаси ЖПКнинг 83-моддаси 
2-бандига асосан жиноят ишини 
қўзғатишни рад қилиш бўйича қарор 
чиқарилгани тўғри деб топилган.

Холида Сулаймонованинг 
оиласи камбағаллиги, ночорроқ-
лиги тўғри. Адолат тополмай, 
аламидан ўз жонига бир неча бор 
қасд қилишга урингани ҳам тўғри. 
Лекин бу масалада жиноят иши 
қўзғатишни рад этиш тўғрисидаги 
қарор қай даражада тўғри?

Воқеа тафсилоти аниқ, қиз-
нинг номусига ким теккани ҳам 
аниқ. Айбдор кечирим сўраётгани, 
қизни алдаб, ҳеч кимга айтма, 
сенга уйланаман, дегани, бола-
нинг отаси бу ишдан хабардорли-
ги тўғрисида етарли маълумотлар 
бор. Аммо жиноят ишини қўзға-
тишга асос топилмабди... 

Асос йўқми ёки бу асосни бир 
гуруҳ кишилар манфаати босиб ке-
таяптими? Кўп нарсаларнинг босди-
босди қилинишига чидаш мумкиндир. 
Аммо кимдир бир қизнинг номусига 
зўрлаб тегса, бунинг учун жиноят 
иши қўзғатилмаса, бунинг оқибати 
ўйлаб кўрилдими? Ўша қизнинг руҳий 
ҳолати, кейинги тақдири тасаввур 
қилиб кўрилдими? Бундай ҳолатга 
бефарқ қараш гуноҳ эмасми, ноин-
софлик эмасми? Ахир қиз бола ҳар 
бир хонадоннинг номуси, иффати ҳи-
собланади. Ҳар бир оила умид билан 
қиз катта қилаяпти-ку... Назаримизда, 
бу иш бошида таниш-билишчилик, ён 
босишлар бўлган. Дастлабки суриш-
тирув талаб даражасида бўлмаган.

Ғаллаорол туман, Маржонбулоқ 
шаҳарча фуқаролар йиғинида 2019 
йилнинг 10 мартида ана шу масала 
бўйича бўлиб ўтган йиғилишда сўзга 
чиққанлар томонидан қиз боланинг 
номусига тегиш ва зўрлаш каби 
шармандали ҳолатни ҳеч қандай 
баҳона билан оқлаб бўлмаслиги, 
энди А.Маҳмудов номусини топтаган 
қизни ўз никоҳига олиши лозимлиги 
ҳақида фикрлар билдирилган эди.

Абдувоҳид Маҳмудовнинг 
отаси А.Тилавов ўғли ўта уятли 
иш қилганини, фарзанди ҳам, ўзи 
ҳам бундан қаттиқ пушаймон эка-
нини тан олиб турган бўлса-да, бу 
ишни уч марта қайта-қайта ёпган 
катта терговчи А.Исроиловнинг 
хулосасида қизнинг зўрлангани 
тўғрисидаги важ ва далиллар ино-
батга олинмагани қанчалик тўғри?

Холида Сулаймонова ўша куни 
воқеани йиғлаб онасига айтган. Она 
шўрлик руҳий зарбага чидай олмай 
инсульт бўлиб қолган. Бунинг устига, 

Абдувоҳид унга уйланишга ваъда 
бериб, алдаб келган. Шу боис, 15 
кундан кейин Ғаллаорол туман Ички 
ишлар бўлимига ариза билан муро-
жаат қилгани тўғри. Жиззах вилоят 
суд-тиббий экспертизаси қизнинг 
бокиралиги бузилгани, лекин орадан 
анча вақт ўтгани учун бу иш ким то-
монидан қилинганини аниқлашнинг 
имкони бўлмагани ҳақида расмий 
хулоса бергани ҳам тўғри. 

Ғаллаорол туман Хонимқўрғон 
қишлоқ фуқаролар йиғини фаоллари 
Холида Сулаймонованинг оиласини 
обрў-эътиборли хонадон сифатида 
яхши билишларини, қизнинг номуси-
га тажовуз қилиниши бу оилага жуда 
қаттиқ таъсир қилгани, ота-онаси 
шунинг дардида касал бўлиб, ётиб 
қолгани ҳақида ҳамдардлик билан ўз 
фикрларини билдиргани ҳам тўғри.

Воқеа содир бўлганидан кейин 
орадан 17-18 кун ўтиб, жабрланув-
чига суд-тиббий экспертизаси тайин-
ланишига ойдинлик киритилмаган. 
А.Маҳмудовнинг жабрланувчи билан 
жинсий яқинликда бўлган куни аниқ-
ланмаган, воқеа содир бўлган авто-
машинадаги буюмлар жойига бориб 
кўздан кечирилмаган. А.Маҳмудов 
машинанинг эски ғилофларини ёқиб 
юборгани сабаблари ўрганилмагани 
ва тегишли экспертиза тайинланма-
гани ҳам рост. Туман ИИБ жиноят 
қидирув бўлими ходими Зоҳид Ме-
либоевнинг жабрланувчи иштироки-
да А.Маҳмудовдан олган дастлабки 
тушунтириш хати ишга қўшилмагани 
ҳам тўғри.

Жабрланувчи томонидан тақдим 
этилган, гумонланувчидан унинг те-
лефонига келган 26 та СМС мулоқот 
ёзуви тергов-суриштирув ишига қў-

шилмаган. Аслида бу маълумотлар 
мазмунан ўрганилиб, уларга ҳуқуқий 
баҳо берилиши керак эди. Бу ишлар 
қилинмагани ҳам ҳақиқат.

Аммо асослар етарли бўлишига 
қарамай, жиноят иши қўзғатилма-
ганини тушуниш қийин. Ҳар қандай 
масала тақдири унга бўлган муноса-
батга боғлиқлиги ҳаёт тажрибасидан 
маълум. Мақсад жиноятни очиш 
бўлса, очилади, ёпиш бўлса, шунга 
яраша ҳаракатлар бўлади.

Бу мавзуга қайтишимиз ким-
ларгадир ёқмас, гўё муҳим масала 

эмасдек қаралар. Тўғри, жабрланган 
қиз юқорида айтганимиздек, камба-
ғал бир оила фарзанди. Уларнинг 
ортида ҳимоя қиладиган кучлироқ 
одами йўқ. Аммо уларни ҳимоя 
қиладиган давлат бор. Қонунлар 
бор, жамият бор. Бизнинг ёрдами-
миз, айниқса, ана шундай оддий 
одамларга керак. Республика Бош 
прокуратураси бу ишни назоратга 
олади, деб умид қиламиз. 

Жамоатчилик билан алоқалар ва 
ҳуқуқий тарғибот бўлими.

4 2020-yil, 10-iyun. Chorshanba ¹20 (32.614) www.uzbekistonovozi.uz fb.com/uzbekistonovozi twitter.com/uzbekistonovozi t.me/uzbekistonovozi info@uzbekistonovozi.uz

ТАЪЛИМ ВА ТАРАҚҚИЁТ

Жаҳон соғлиқни сақлаш 
ташкилоти дунё аҳолиси 
ўртасида гиёҳванд 
моддаларни истеъмол 
қилиш тобора ортиб 
бораётганидан ташвишда. 

Мутахассислар опий етиштириш, 
экспорт қилиш кўпаяётганлигини  
таъкидлашмоқда. Бугунги кунда бу 
муаммо барчани бирдек хавотирга 
соляпти. Офат миллат танламайди, 
чегара билмайди. Ер юзи аҳолиси 
тобора ушбу иллат гирдобида қол-
моқда.

Сир эмас, гиёҳванд моддалар 
савдо-сотиғидан кимлардир мил-
лиардлаб доллар топаяти. Бу «бо-
зор» уюшган жиноятчиликка «озуқа» 
беряпти. 

Республикамиз ҳуқуқни муҳофаза 
қилувчи идоралари томонидан гиёҳ-
ванд моддаларни истеъмол қилиш 
ва унинг ноқонуний айланишига чек 
қўйишга қаратилган тадбирлар мун-
тазам ўтказилмоқда.

Яшнобод тумани ички ишлар 
органлари фаолиятини мувофиқлаш-
тириш бошқармаси ходимлари нар-
котик модда савдоси билан боғлиқ 
яна бир жиноятга чек қўйди.

…Суднинг қора курсисида ўтир-
ган Абдужалол Холматов билан 
Асқар Назаров тенгдош — 45 ёшда.
Улар муқаддам бир неча бор судлан-
ган. Жазони ўтаётган даврида ҳам 
жиноятга қўл уришди. А.Холматов 
12 йилу 1 ойга, А.Назаров 10 йилу 
6 ойга озодликдан маҳрум қилинган 
эди.  Тошкент вилояти ИИББ ЖИЭБ 
қарашли манзил-колонияда жазони 
ўтаётган Абдужалол Холматов ва 
Асқар Назаров далада ўсган ёввойи 
нашадан истеъмол қилиб юришган.

– Асқаржон, – деди шериги, – 
нашадан топиб келинг, бир мазза 
қилайлик. 

Асқарнинг уйи жазони ўтаётган 
колонияга яқин бўлганлиги сабабли 
ҳеч кимга билдирмасдан 6 дона гу-
гурт қутиси ичига солинган нашани 
олиб келиб, чайла ичига яшириб 
қўяди. Ўша кунлари А.Холматовга 
“зонада бирга ўтирган” «эски қадр-
дони» телефон қилиб, «дори» топиб 
беришини сўрайди.

– Оғайни, – дейди Абдужалол 
Холматов, – сен айтган «нарса» қим-
мат бўлиб кетган.

– Хўш, қанча? 
– Бир қутисига 100 “кўки”дан 

берасан.
«Эски қадрдони» рози бўлиб, 2019 

йил 2 декабрь куни Зангиота тума-
нида жойлашган 1-сон тергов ҳибс-
хонаси атрофидаги дала майдонига 
йўл олди. А.Холматов жиноий шериги 
А.Назаровдан олган 2 гугурт қути 
марихуана гиёҳванд модданинг бир 
қутисини «эски қадрдони»га 950.000 
сўмга сотади. Иккинчисини ўзининг 
истеъмоли учун яшириб қўяди.

6 декабрь куни А.Холматовнинг 
уяли телефони яна жиринглади.

– Жалол қалайсан, – бу «эски 
қадрдон»нинг овози эди, – кўпроқ 
керак…

– «Детский»нинг олдига кел. 
Абдужалол Холматов жиноий 

шериги Асқар Назаровдан 4 гугурт 
қутига қадоқланган марихуанани 200 
АҚШ долларига сотиб олди. Асқар 
«инсофли» сотувчи экан. Шеригига 
200.000 қайтим берди.

Абдужалол «эски қадрдони» би-
лан вояга етмаганлар жазони ижро 
этиш муассасаси яқинидаги дала 
майдонида кечга яқин учрашди.

– Зўрға 4 қутини «эпладим», – 
дея гап бошлади А.Холматов.

4 дона гугурт қутисига қадоқ-
ланган наша 400 АҚШ долларига 
“баҳоланади”. А.Холматов «савдо»си 
битганидан хурсанд бўлиб турганида 
ўзи томон келаётган фуқаро кийими-
даги йигитларни кўриб «қопқон»га 
тушганлигини англади.

Суд А.Холматов ва А.Назаровга 
жазо тайинлашда улар илгари ўта 
оғир жиноят содир этганлигини 
инобатга олди. Судланувчиларнинг 
ҳар бири тўққиз йилдан озодликдан 
маҳрум этилди. А.Холматов билан 
А.Назаров ўта хавфли рецидивист, 
деб топилди. 

Уларнинг тақдири кишини ўйга 
толдиради.Ўттиз ёшга етар-етмас 
жиноятга қўл уриб, умрининг ярмини 
панжара ортида ўтказган А.Холматов 
билан А.Назаров яна узоқ муддатга 
озодликдан маҳрум этилди. 

Аброр САИДОВ, 
Жиноят ишлари бўйича 

Яшнобод туман судининг 
раиси. 

ГИЁҲВАНДЛИК – 
ЖИРКАНЧ ЖИНОЯТ

«…ªòà õàâôëè 
ðåöèäèâèñò 
äåá òîïèëñèí»

«Ўзбекистон овози» газетасининг 2020 
йил 18 февраль сонида Жиззах вилояти, 
Ғаллаорол туманида истиқомат қилувчи 
фуқаро Холида Сулаймонова ҳамда унинг 
ишончли вакили Тўрабой Жўрабоевнинг 
шикояти бўйича “ХЎРЛАНГАН ҚИЗ Ғаллаорол 
ва Бахмал туман ИИБ катта терговчилари 
А.Исроилов ва Р.Усановларнинг жиноят ишини 
қўзғатишни рад этиш тўғрисидаги қароридан 
кейин у ўз жонига қасд қилди, лекин тирик 
қолди” деб номланган танқидий мақола чоп 
этилган эди.

МАВЗУГА ҚАЙТИБ

ÀÑÎÑËÀÐ ÒÎÏÈËÌÀÄÈÌÈ ¨ÊÈ ÓËÀÐÄÀÍ ÊªÇ ÞÌÈËÄÈÌÈ?

Мамлакатимиз таълим тизимида жадаллик 
билан амалга оширилаётган ислоҳотлар 
жараёнида олий таълим муассасаларида 
босқичма-босқич кредит-модуль ўқитиш 
тизимига ўтиш ишлари самарали амалга 
оширилмоқда. Хусусан, 2030 йилгача 
кредит-модуль тизими жорий этиладиган олий 
таълим муассасалари сонини 85 тага етказиш 
режалаштирилганлигининг ўзи ҳам мазкур 
жараёнларда амалга оширилиши зарур бўлган 
чора-тадбирлар нақадар кенг кўламли тус 
олиши мумкинлигидан далолат беради. 

ÊÐÅÄÈÒ-ÌÎÄÓËÜ ÒÈÇÈÌÈÊÐÅÄÈÒ-ÌÎÄÓËÜ ÒÈÇÈÌÈ
ÂÀ ÂÀ  ÓÍÈÍÃ  ªÇÈÃÀ   ÕÎÑ   ÕÓÑÓÑÈßÒËÀÐÈ ÓÍÈÍÃ  ªÇÈÃÀ   ÕÎÑ   ÕÓÑÓÑÈßÒËÀÐÈ

Улуғбек АЗИЗОВ, 
Тошкент молия институти

ректори, профессор.



Ўзбекистон Республикаси Пре-
зидентининг 2019 йил 5 февралдаги 
“Ўзбекистон Республикасида 2022 
йилда аҳолини рўйхатга олишни 
ўтказиш концепциясини тасдиқлаш 
тўғрисида”ги Фармонига мувофиқ 
Республикамизда 2022 йилда аҳоли-
ни рўйхатга олиш тадбирини ўтказиш 
белгиланган. 

Аҳолини рўйхатга олиш – бу 
мамлакат аҳолисининг муайян вақт-
даги “фотосурати”ни олиш имконини 
берувчи умумдавлат миқёсидаги кенг 
кўламли тадбир бўлиб, аҳоли тўғ-
рисидаги ишончли ахборот манбаи 
ҳисобланади.

Республикамизда демографик 
жараёнлар ҳолатини ўрганишда 
мамлакат ҳудудида ўтказилган аҳо-
лини рўйхатга олиш маълумотлари 
муҳим аҳамият касб этади. Манба-
ларда келтирилишича, Ўзбекистон 
ҳудудида аҳолини рўйхатга олиш 
дастлаб 1897 йилда ўтказилган 
бўлиб, ушбу рўйхатга олиш тадбири 
маълумотлари XIX аср охирида Ўз-
бекистонда мавжуд оилалар, аҳоли 
сони, аҳолининг ёши ва жинси, 
этник таркиби, туғилиш, ўлим каби 
демографик жараёнлар ҳақида 
тасаввур ҳосил қилишга ёрдам 
берган.

Кейинчалик Ўзбекистон ҳудуди-
да 1926, 1939, 1959, 1970, 1979 ва 
1989 йилларда аҳолини рўйхатга 

олиш ишлари ташкил этилган. 
Аҳолининг ривожланиши унинг 
таркибий тузилиши, хусусиятлари 
ва демографик жараёнларнинг 
узлуксиз равишда ўзгариб бориши 
таъсирида содир бўлиб боради. 
Маълумки, дастлаб қадимги Гре-
ция, Вавилон, Месопотамия, Рим, 
Хитой, Япония ва Миср каби мам-
лакатларда аҳолини рўйхатга олиш 
ишлари ўтказилган.

Шу даврда солиқ йиғиш, яъни 
бож олиш ҳамда ҳарбий мақсад учун 
асосан эркаклар сонини аниқлаш 
муҳим бўлган ва эркаклар рўйхатга 
олинган. 1790 йил АҚШда, кейин-
чалик 1800 йил Швеция ва Финлян-
дияда, 1801 йил Англия, Дания, Нор-
вегия ва Францияда аҳоли рўйхатга 
олинган. Аммо рўйхатга олиш жуда 
оддий шаклда бўлиб, узоқ муддатга 
чўзилган. 

Иккинчи жаҳон урушидан кейин 
аҳолини рўйхатга олиш тизими яна-
да такомиллаштирилди. 1945-1954 
йилларда 151 давлатда, 1965-1974 
йилларда 179 давлатда аҳолини рўй-
хатга олиш тадбири ўтказилган. XIX 
асрга келиб, аҳолини рўйхатга олиш 
жуда кенгайди. Аҳолини рўйхатга 
олиш аҳоли ҳақида ахборот тўплаш-
нинг кенг кўламли ва кўп мақсадли 
тадбиридир. 

Кейинчалик қатор Европа мамла-

катларида статистика ташкилотлари 
тузилди. 

Аҳолини рўйхатга олиш аниқ 
бир муддатда ўтказилади. Бу тад-
бир одатда 10 кундан 12 кунгача 
бўлган даврни талаб этади. Ёки 
бир  неча  ойгача муддатда ўткази-
лиши ҳам мумкин. Аҳолини ҳисобга 
олиш даврининг айрим ҳолатлари 
рўйхатга олишнинг нозик вақти деб 
ҳам юритилади. Аҳолини рўйхатга 
олиш давридан қатъи назар, аҳоли-
ни рўйхатга олишнинг биринчи куни 
соат 00-00 дақиқа ҳолати бўйича 
қайд этилади.

Мисол учун, чақалоқ ана шу аниқ 
муддатдан кейин дунёга келса, у 
аҳолини рўйхатга олиш тадбирида 
рўйхатга олинмайди. Аммо кимдир 
бу нозик вақтда ҳаёт бўлиб, шундан 
кейин, яъни аҳолини рўйхатга олиш 
даврида вафот этса, у ҳисобга ки-
ритилади.

Аҳолини рўйхатга олишда ёшдан 
қатъи назар, мамлакатнинг барча 
аҳолиси иштирок этади. Рўйхатга 
олишни ўтказиш вақтида доимий 
рўйхатда турган уйида ўзи бўлмаган 
фуқаролар ёки вояга етмаганларнинг 
маълумотлари уй хўжалигининг воя-
га етган аъзоси томонидан маълум 
қилинади. Васийлик ва ҳомийликка 
олинган шахслар бўйича маълумот-
лар уларнинг васийлари ёки ҳомий-
лари томонидан маълум қилинади. 

Ота-оналар ёш болалар ҳақида 
маълумот берадилар. 

Аҳолини рўйхатга олиш бизга 
нима беради?

Аҳолини рўйхатга олиш маълу-
мотлари “ижтимоий ҳимоя”, “инвес-
тиция”, “уй-жой”, “соғлиқни сақлаш”, 
“маданият”, “туризм”, “таълим”, “йўл 
қурилиши ва инфратузилма” каби 
манзилли дастурларнинг тайёрлани-
ши ва амалга оширилишига хизмат 
қилади. Келгусида аҳолини рўйхатга 
олиш натижаларига асосланиб, иқ-
тисодий прогнозлаш ва демографик 
сиёсатни шакллантириш мумкин.

Аҳолини рўйхатга олиш Бир-
лашган Миллатлар Ташкилотининг 
тавсияси ҳисобланади. Ҳозирги 
кунгача бундай кампания дунёнинг 
кўплаб мамлакатларида ўтказилди. 
Бу дунё аҳолисининг умумий, кенг 
кўламли қиёфаси яратилишига хиз-
мат қилади.

Ўзбекистоннинг жаҳон бозорида-
ги рақобатбардошлигини ошириш ис-
таги замонавий иқтисодиётнинг асо-
сий манбаи – мамлакатнинг инсоний 
салоҳияти ҳақида маълумотларсиз 
амалга оширилмайди, албатта. Биз-
нинг вазифамиз мавжуд ресурслар-

дан самарали фойдаланиш орқали 
кучлироқ бўлишдир. Бунинг учун 
аҳолининг таркиби, унинг иқтисодий 
фаоллиги, таълим даражаси ҳақида 
аниқ тасаввурга эга бўлишимиз, 
мамлакатда мигрантлар қаердан ва 
қаерга кетаётганлиги, ёш ва жинс 
таркиби каби кўплаб маълумотларни 
билишимиз керак.

Санжар АННАЗАРОВ, 
Олмазор тумани статистика

бўлими бошлиғи, 
Ҳилола ҚАМАРИДДИНОВА,

бош мутахассис. 

2019 йилнинг декабрь ойи охирида 
Хитойнинг Ухань шаҳрида номаълум вирус 
тарқала бошлади. Бу вирус ҳаво орқали 
одамдан одамга юқади ва вақтида вирусни 
аниқлаб зарур даволаш ишлари олиб бо-
рилмаса, охир-оқибат ўлимга олиб келиши 
мумкин.

Бутун дунёда тарқалган бу кўринмас 
коронавирус балоси албатта бизни ҳам 
четлаб ўтмади. Аммо давлатимиз раҳбари 
томонидан вақтида кўрилган чора-тадбир, 
халқимизнинг бирдамлиги, сабр-матонати 
туфайли бу касаллик ривожланиб кетишининг 
олди олинди. Бошқача айтганда, минглаб 
одамлар ҳаёти асраб қолинди. 

Бугунга келиб, карантин талаблари 
юмшатилди, қатор чеклашлар бекор қилин-
ди, ҳаёт аста-секин изга тушмоқда. Бироқ 
карантин тартиблари, санитария талаблари 
бутунлай бекор қилингани йўқ, оз бўлса-да, 
хавф-хатар сақланиб турибди.

Шу сабабли Соғлиқни сақлаш вазирлиги 
томонидан огоҳлантирилмоқда, яъни хал-
қимиз берилган эркинликни нотўғри тушун-
маслик, карантин қоидаларига, жумладан, 
ижтимоий масофани сақлаш, яъни қўл бе-
риб ёки қучоқлашиб кўришишдан тийилиш, 
жамоат жойларида тўпланмаслик, айниқса, 
ёшларнинг заруратсиз кўчага чиқмаслиги,  
ҳар ярим соатда юз-қўлни яхшилаб ювиш, 
тиббий ниқоб тақиш каби қоидаларга қатъий 
амал қилиш сўралмоқда. Акс ҳолда касаллик-
ни юқтириб олиб, оила аъзоларимизга хавф 
туғдиришимиз, оиламиз ва ҳатто давлатга 
янада катта зиён келтиришимиз тайин.

Тўғри хулоса чиқариш учун айрим мисол-
ларга эътибор қаратайлик.

Соғлиқни сақлаш вазирлиги маълумотига 
кўра, Ўзбекистонда инфекциядан зарарланиш 
ҳолатлари сони 4300 дан ошди. 2020 йил 7 
июнь соат 18:00 ҳолатига кўра, Ўзбекистонда 
коронавирус инфекцияси қайд этилганлар 
сони 4302 нафарни ташкил этмоқда. Сўнгги 
саккиз соатда Ўзбекистонда яна 121 киши-
да коронавирус аниқлангани ҳақида хабар 
берилди. Бу маълумотлар Ўзбекистонда 
коронавирус инфекциясини юқтириб олиш бо-
расидаги кунлик ўсиш кўрсаткичи бўйича янги 
рекорд қайд этилганидан далолат бермоқда, 
дейилади хабарда.

Касалланганларнинг 13 нафари карантин 
марказидаги фуқаролар орасида, 98 нафа-
ри Тошкент шаҳрида, 2 нафари Сирдарё 
вилоятида, 8 нафари Тошкент вилоятида 
коронавирусга чалинганлар билан мулоқотда 
бўлганлар орасида қайд этилган.

Бугунгача 208 янги зарарланиш ҳолати 

қайд этилди ва бу кунлик ўсиш бўйича рекорд 
кўрсаткичдир. Шунингдек, 62 нафар бемор 
соғайиб, шу вақтгача тузалганлар сони 3330 
нафарга етди. Шифохоналарда эса 955 на-
фар бемор даволанмоқда.

Бундан ташқари, Жаҳон соғлиқни сақлаш 
ташкилоти коронавируснинг иккинчи тўлқини 
юз берадиган муддатни маълум қилди. Унга 
мувофиқ, Европадаги эпидемиологик вазият 
яхшиланган ва коронавируснинг иккинчи 
тўлқини юз берадиган муддат жорий йилнинг 
сентябрида бошланиши ва мавсумий грипп 
тарқалиши билан бир вақтга тўғри келиши 
мумкин.  

ЖССТнинг Европадаги минтақавий офиси 
директори Ханс Клюгенинг қайд этишича, 
Европадаги кўплаб давлатларда вазият ях-
шиланган, аммо у ҳукуматларни бўшашмас-
ликка чақирди.

— Вазият яхшиланмоқда, аммо байрам 
қиладиган пайт эмас, балки тайёргарлик 
кўрадиган вақт ва биз кузга тайёрланишимиз 
керак, — деб таъкидлади Клюге. — Шунинг-
дек, иккинчи тўлқин вақтида тўхтатилмаса, 
ҳалокатли оқибатларга олиб келиши мумкин.

Коронавируснинг иккинчи 
тўлқини аломатлари

Ҳиндистон ва Эронда зарарланиш ста-
тистикаси яна кўтарилди, мутахассисларнинг 
фикрига кўра, бу коронавирус пандемияси-
нинг иккинчи тўлқинини англатиши мумкин. 
Европа Иттифоқи мамлакатлари 1 июлга 
қадар ички чегараларни очишни муҳокама 
қилишмоқда. Буюк Британия ва Швеция 
Европадаги энг хавфли давлатлар деб ҳи-
собланяпти.

Жонс Ҳопкинс университети маълумотла-
рига кўра, 8 июнь ҳолати бўйича дунё бўйлаб 
коронавирус инфекциясини юқтириб олганлар 
сони 7 миллион кишидан ошди.

Касалланиш ҳолатларининг аксарияти 
АҚШда қайд этилган, у ерда 1,9 миллион 
кишида коронавирус аниқланди, Бразилия 
иккинчи ўринда — 691,7 минг киши, кейин 
Россия — 467 минг, Буюк Британия — 287,6 
минг, Ҳиндистон — 257,4 минг киши.

Дунёда коронавирусдан вафот этганлар 
сони 402 мингдан ошди. Вафот этганлар сони 
бўйича ҳам АҚШ биринчи ўринда — 110,5 
минг, Буюк Британия — 40,6 минг, Бразилия 
— 36,4 минг, Италия — 33,8 минг, Франция — 
29,1 минг киши.

Университет маълумотларига кўра, коро-
навирус инфекциясининг тарқалиши дунёнинг 
188 мамлакатида расман тасдиқланди.

BBC касалланиш даражаси бўйича 

қитъаларда етакчи давлатларни ажратиб 
кўрсатди. Европада Буюк Британия, Италия, 
Франция ва Испания энг кўп зарар кўрган 
мамлакатлардир. Россия беморлар сони 
бўйича дунёда учинчи ўринда туради, аммо 
ўлим даражаси бошқа мамлакатлар билан 
солиштирганда анча паст. Дунё бўйича 
Covid-19 дан энг кўп зарар кўрган мамлакат 
Америка Қўшма Штатлари, Жанубий ва Мар-
казий Америкада – Бразилия ва Мексика. 
Африкада – ЖАР, Миср ва Нигерия. Осиёда 
– Ҳиндистон ва Эрон.

Европа чекловларни бекор 
қилмоқда

Европа комиссияси 1 июлга қадар Европа 
Иттифоқига аъзо 27 давлатни блок ичида 
чегараларни очишга чақирди. Иттифоқ мам-
лакатлари ички ишлар вазирлиги раҳбарлари 
тегишли режаларни ишлаб чиқишга кириш-
ган. Шу билан бирга, мутахассисларнинг 
таъкидлашича, ҳозирча гап фақат Европа 
Иттифоқи ичкарисидаги чекловларни олиб 
ташлаш ҳақида бормоқда. Бошқа давлатлар-
дан келувчилар учун қўйилган тақиқ қачон ва 
қай кўламда олиб ташланиши масаласи ҳам 
шу кунларда муҳокама қилинмоқда. 

Шунингдек, Испания 1 июлдан бошлаб 
фақат Франция ва Португалия билан чега-
раларни очишни режалаштиряпти, Иттифоқ 
таркибидаги бошқа мамлакатлар ҳақида ҳали 
бирон-бир фикр билдирилмаган. 

Бельгия эса аксинча, чекловларни мудда-
тидан олдин олиб ташлашга тайёр. Расмий 
маълумотларга кўра, агар эпидемиянинг 
иккинчи тўлқини бошланиши каби бирор-бир 
фавқулодда ҳолат юз бермаса, мамлакат 
чегаралари 15 июнда очилади. 

Франция ҳукуматидаги илмий масла-
ҳатчиларнинг таъкидлашича, мамлакатда 
коронавирус эпидемияси назоратга олинган. 
Мутахассисларнинг фикрига кўра, бу ўз вақ-
тида кўрилган чора-тадбирлар самарасидир. 
Бундан ташқари, ёз фасли бошланиши ва 
нисбатан юқори ҳарорат ёрдам беряпти.

Ўтган ҳафтанинг пайшанба куни мамла-
кат касалхоналарида Covid-19' дан 44 бемор 
вафот этди, кунлик янги зарарланиш ҳолат-
лари мингга яқин. Март ойида Францияда ҳар 
куни ўртача 8 мингта ҳолат қайд этилганди. 

Француз олимларининг таъкидлашича, 
мамлакатнинг турли минтақаларида инфек-
циянинг янги ўчоқлари пайдо бўлмоқда, аммо 
эпидемияга қарши бир неча ойдан бери давом 
этаётган курашдан сўнг энди шифокорларда 
вазиятни тезда назорат қилиш учун зарур 
(тестлар, контактларни кузатиш тизими) таж-

риба етарли. Ўтган ҳафтада мамлакат ичида 
ҳаракатланишга қўйилган чекловларнинг сўнг-
гиси олиб ташланди. Расмийлар фуқароларни 
янги ижтимоий одоб-ахлоқ қоидаларига риоя 
қилишни давом эттиришга чақиришмоқда, бу, 
афтидан, узоқ вақт давомида эпидемия иккин-
чи тўлқинининг олдини олишдаги асосий шарт 
бўлиб қолади.

Ўтган ҳафтанинг жума куни Чехия Авст-
рия ва Германия билан чегараларни очди. 
Бу режалаштирилганидан 10 кун олдин содир 
бўлди. Чехия Республикаси ва унинг қўш-
нилари ўртасидаги алоқа март ойи бошида 
тўхтатилганди. Ўтган ҳафтанинг жума куни 
тушдан бошлаб ушбу икки мамлакат ва Венг-
рия фуқароларининг Чехия Республикаси 
ҳудудига кириши бошланди. Ушбу ҳафтанинг 
сешанба кунидан бошлаб Словакия билан 
чегара очилади. 15 июндан бошлаб Чехия 
ҳукумати қулай эпидемиологик вазиятга эга 
бўлган бир қатор мамлакатлар, яъни Швей-
цария, Финляндия, Латвия, Литва ва Эстония 
фуқароларига ўз эшикларини очади. 

Ўтган ҳафтанинг душанба куни Чехия 
фуқароларининг Бельгия, Франция, Италия, 
Нидерландия ва Испания каби нисбатан кўп 
зарар кўрган давлатларга саёҳат қилишлари 
мумкинлиги эълон қилинди. Бироқ ушбу мам-
лакатлар фуқаролари вирусга чалинмаганлик 
тўғрисидаги тиббий маълумотнома тақдим 
этиши керак. Чехия расмийлари фикрига 
кўра, Буюк Британия ва Швеция энг хавфли 
давлатлар ҳисобланади. Ушбу мамлакатлар-
га саёҳат қилиш учун қатъий қоидалар жорий 
этилади. Сўнгги маълумотларга кўра, Чехия-
да эпидемия бошлангандан бери деярли 9,5 
минг киши касалланиб, 326 киши вафот этган.

Буюк Британияда 15 июндан бошлаб 
жамоат транспортида тиббий ниқоб кийиш 
мажбурий бўлади. Ушбу санада бир қатор 
кийим-кечак дўконлари очилиши режалашти-
рилган, шу туфайли метро ва автобусларда 
йўловчилар сони кўпайиши кутилмоқда. Ушбу 
қоида поездлар, самолётлар, паромлар ва 
кема йўловчиларига ҳам тааллуқлидир.

Буюк Британия зарарланиш ҳолатлари 
ва ўлим ҳолатлари статистикаси бўйича 
Европада энг ёмон натижа қайд этаётган 
давлат ҳисобланади. Ўтган ҳафтанинг жума 
кунги маълумотларига кўра, мамлакатда 283 
мингта касалланиш ҳолати ва 40 мингга яқин 
ўлим қайд этилган. Шу билан бирга, кунлик 
янги зарарланиш ҳолатлари сони камаймоқ-
да. Ҳозирги кунда ҳар куни тахминан 5,6 минг 
кишига Covid-19 ташхиси қўйиляпти. Икки 
ҳафта олдин бу рақам 8 мингдан ошарди. 

Дунёдаги вазият
Эронда коронавируснинг тарқалиши 

рекорд суръатларда давом этмоқда. 4 июнь 
куни 3574 нафар одам коронавирус инфек-
циясини юқтириб олган ва бу 19 февралда 
мамлакатда эпидемия бошланганидан бери 
кузатилган рекорд кўрсаткич. 5 июнь куни ҳам 
мамлакатда 3 мингга яқин ҳолат қайд этилди. 
Шу вақтгача Эронда 167 мингдан ортиқ зарар-
ланиш ҳолати қайд этилган ва 8,1 мингдан 
ортиқ киши вафот этган.

2 июнда Эронда икки ойда қайд этилма-
ган натижа кузатилган ва шу куни бир сутка 
ичида коронавирус билан касалланганлар 
сони 3000 тадан ошиб кетганди. Аввалги 
рекорд 30 мартда ўрнатилганди (бир суткада 
3186та янги ҳолат). Май ойида Эронда кунлик 
касалланишлар сони 802 гача тушганди.

Ҳиндистонда 4 июнь куни 9889, 5 июнь 
куни эса 9378 янги зарарланиш ҳолати қайд 
этилди. Мамлакатда жами ҳолатлар сони 
236 мингдан ошди ва Ҳиндистон жаҳон рей-
тингида Италияни (234 мингдан ортиқ ҳолат) 
ортда қолдирди. Сўнгги бир кунда 286 нафар 
(бир кун олдин 275 ўлим) ҳиндистонлик коро-
навирус қурбонига айланиб, жами ўлимлар 
сони 6649 га етди — жаҳон бўйича энг ёмон 
10-кўрсаткич.

«The Guardian» нашри Ҳиндистон тиббий 
тадқиқотлар кенгаши доктори Ниведиту Гуп-
танинг фикрига асосланиб хабар беришича, 
мамлакат ҳали коронавирусдан зарарланиш-
нинг авж нуқтасидан ўтмади.

Ҳиндистон 8 июндан карантиндан бос-
қичма-босқич чиқишни режалаштирмоқда. Бу 
эса мамлакатда иккинчи тўлқин бошланиши 
хавфини пайдо қилади. Шу билан бирга, эпи-
демиологик вазият оғир бўлган ҳудудларда 
қатъий чекловлар 30 июнга қадар сақланиб 
қолади.

Хитойда сўнгги суткада коронавирус 

билан касалланиш бўйича 5 ва касаллик 
белгисиз ўтаётган 3 ҳолат қайд этилди. Бе-
морларнинг 8 нафари соғайди, вафот этиш 
ҳолатлари қайд этилмади. Янги касалланиш 
ҳолатларининг барчаси четдан юқтирилган. 
Мамлакатда умумий ҳисобда 83 027 киши ко-
ронавирусга чалинган. Беморларнинг 78 327 
нафари соғайган, 4 634 нафари вафот этган. 
Касалхоналарда 66 нафар бемор қолмоқда. 
Коронавируснинг илк ўчоғи бўлган Уханда эса 
айни вақтда коронавирусга чалинган битта 
ҳам бемор қолмаган.

Жанубий Кореяда сўнгги бир кунда 39 
киши коронавирусга чалингани қайд этилиб, 
жами ҳолатлар сони 11 668 га етди. Мамла-
катда май ойидан буён касалликнинг янги 
ўчоқлари беморлар сони ошишига сабаб 
бўлмоқда. 28 майда кунлик касалланишлар 
сони 79 тага етганди, сўнгги ҳафтада эса 
бу кўрсаткич 30-50 киши атрофида бўлиб 
турибди. Сўнгги бир кунда 7 киши корона-
вирусдан соғайиб чиқиб, тузалганларнинг 
умумий сони 10 506 нафарга етди. Касал-
ликдан вафот этганлар сони ўзгармаган 
— 273 ўлим.

Бир сўз билан айтганда, ушбу глобал 
муаммони ҳал этишда дунёнинг турли мам-
лакатлари олимлари бу борадаги изланиш-
ларни жадал олиб боришяпти. Маълумки, 
коронавирусга қарши вакцина яратилганича 
йўқ, афсуски, топилган вакциналарнинг 
ҳали ҳеч бири аниқ натижага эга эмас. Шу 
боисдан ҳам ўзимизни ва яқинларимизни 
хавф остига қўймасдан, шифокорлар то-
монидан берилаётган тавсияларга қатъий 
амал қилишимиз талаб этилади. Шундагина 
коронавирус балосидан қутулишимиз мум-
кин бўлади.

Тоштемир ХУДОЙҚУЛОВ,
«Ўзбекистон овози» мухбири.

Коронавируснинг иккинчи тўлқини жорий йилнинг сентябрь ойида юз бериши ва мавсумий грипп тарқалиши билан бир вақтга тўғри келиши мумкин.

ÊÀÐÀÍÒÈÍ: ÊÀÐÀÍÒÈÍ: 
ÒÀËÀÁËÀÐ ÒÀËÀÁËÀÐ 
ÞÌØÀÒÈËÌÎ¯ÄÀ,ÞÌØÀÒÈËÌÎ¯ÄÀ,

БУГУННИНГ МАВЗУСИ

БИЗ ҚАНЧАМИЗ?

ҳақида нималарни биласиз?

ТАҲРИРИЯТДАН:
Дунёда коронавирус билан боғлиқ бугунги вазиятдан қисман хабардор 

этишга ҳаракат қилдик. Кўриниб турибдики, инсоният хавф-хатардан 
қутулганича йўқ. Бироқ карантин талабларини юмшатиб, ҳаётни давом 
эттиришимиз керак бўлаяпти. Узоқ вақт ишламасдан уйда ўтириш ҳар 
қандай давлатнинг иқтисодиётини оғир аҳволга тушириб қўйиши аниқ. 
Шу боис биз ҳам аста-секин ишларимизни давом эттиришга киришяпмиз.

Аммо, ўзимизни ўзимиз назорат қилишимиз, асрашимиз керак. Худо кўр-
сатмасин, бефарқлик қилиб, касаллик юқтириб, ҳаётимизни хавф остига 
қўйиб, касалхонада ётиб даволанишдан кўра бироз ҳушёр бўлиб, ўзимизни 
асраб, соғ-саломат юрганимиз яхши эмасми? Сабр-қаноатли, тартиб-
интизомли бўлсак, бошимизга мусибат тушмайди, ўзимизни, оиламизни, 
юртимизни асраган бўламиз.

áèðî¿ ïàíäåìèÿ äóí¸íè 
õàâîòèðäà óøëàá òóðèáäè

Аҳолини 
рўйхатга олиш 

маълумотлари 
“ижтимоий ҳимоя”, 
“инвестиция”, 
“уй-жой”, “соғлиқни 
сақлаш”, “маданият”, 
“туризм”, “таълим”, 
“йўл қурилиши ва 
инфратузилма” 
каби манзилли 
дастурларнинг 
тайёрланиши ва 
амалга оширилишига 
хизмат қилади. 
Келгусида аҳолини 
рўйхатга олиш 
натижаларига 
асосланиб, 
иқтисодий 
прогнозлаш ва 
демографик 
сиёсатни 
шакллантириш 
мумкин.

Ўзбекистонда 
инфекциядан 

зарарланиш ҳолатлари 
сони 4300 дан ошди. 
2020 йил 7 июнь 
соат 18:00 ҳолатига 
кўра, Ўзбекистонда 
коронавирус 
инфекциясини 
юқтирганлар сони 
4302 нафарни ташкил 
этиб, ўша куннинг 
сўнгги саккиз соатида 
Ўзбекистонда яна 121 
кишида коронавирус 
аниқлангани ҳақида хабар 
берилди. Бу маълумотлар 
Ўзбекистонда 
коронавирус 
инфекциясини юқтириб 
олиш борасидаги кунлик 
ўсиш кўрсаткичи оз 
эмаслигидан далолат 
бермоқда.

À²ÎËÈÍÈ ÐªÉÕÀÒÃÀ ÎËÈØÀ²ÎËÈÍÈ ÐªÉÕÀÒÃÀ ÎËÈØ



Ишсизлик нафақаси 
кимга ва қанча даврга 
тўланади?

Ишдан маҳрум бўлган, биринчи 
марта иш қидираётган, шунингдек узоқ 
(бир йилдан ортиқ) танаффусдан кейин 
меҳнат фаолиятини қайта бошлашни 
истаган ва ишсиз деб топилган 
шахсларга ишсизлик нафақаси 
тўланади.

Ишсизлик нафақаси ишсиз деб 
топилган шахсга у иш қидираётган шахс 
сифатида маҳаллий меҳнат органида 
рўйхатдан ўтган кундан эътиборан 
тайинланади.

Қарамоғида учтагача киши бўлган, 
35 ёшга тўлмаган ишсиз эркакка 
ишсизлик нафақаси у ҳақ тўланадиган 
жамоат ишларида белгиланган 
тартибда иштирок этган тақдирда 
тайинланади. 

Ишсиз шахснинг нафақа олиш 
ҳуқуқи у иш қидираётган шахс 
сифатида рўйхатдан ўтган пайтдан 
бошлаб кечи билан ўн биринчи кундан 
эътиборан кучга киради.

Ишсизлик нафақаси кўпи билан:
— ишдан ва иш ҳақидан (меҳнат 

даромадидан) маҳрум бўлган ёки узоқ 
(1 йилдан ортиқ) танаффусдан кейин 
меҳнат фаолиятини қайта бошлашга 
ҳаракат қилаётган шахсга 12 ойлик 
давр мобайнида 26 календарь ҳафта;

— илгари ишламаган ва биринчи 
марта иш қидираётган шахсга эса 13 
календарь ҳафта мобайнида тўланади.

Бола ўз фикрини ифода 
этиш ҳуқуқига эга

Оилада боланинг манфаатларига 
тааллуқли ҳар қандай масала ҳал 
қилинаётганда бола ўз фикрини ифода 
қилишга, шунингдек ҳар қандай суд 
муҳокамаси ёки маъмурий муҳокама 
даврида сўзлашга ҳақлидир.

Бунда қарор қабул қилишга 
ваколатли бўлган органлар ва 
мансабдор шахслар боланинг 
манфаатларига тааллуқли 
масалаларни ҳал қилишда боланинг 
фикрини, унинг ёшидан қатъи назар, 
кўриб чиқиши ҳамда боланинг энг устун 
манфаатларидан келиб чиққан ҳолда 
қарорлар қабул қилиши керак.

Утилизация йиғими 
нима?

Экологик хавфсизликни 
таъминлаш, фуқаролар соғлиғини ва 
атроф-муҳитни ғилдиракли транспорт 
воситалари, ўзиюрар машиналар ва 
уларнинг тиркамалари ўз истеъмол 
хусусиятларини йўқотганидан кейин 
ҳосил бўладиган чиқиндиларнинг 
зарарли таъсиридан ҳимоя қилиш 
мақсадида утилизация йиғими тўланади.

Утилизация йиғими:
Давлат божхона қўмитаси 

томонидан – ғилдиракли транспорт 
воситалари, ўзиюрар машиналар 
ва уларнинг тиркамалари “эркин 
муомалага чиқариш (импорт)” божхона 
режимига жойлаштирилганда;

Давлат солиқ қўмитаси 
томонидан – Ўзбекистон ҳудудида 
реализация қилинадиган ғилдиракли 
транспорт воситалари, ўзиюрар 
машиналар ва уларнинг тиркамалари 
ишлаб чиқарилганда (йиғилганда, 
тайёрланганда) ундирилади.

Утилизация йиғими суммалари 
даромадлар бўйича шахсий ғазна 
ҳисобварағига келиб тушади.

Маълумот учун, Ҳукуматнинг 
тегишли қарори билан 2020 йилнинг 
1 августидан транспорт воситасининг 
тури, тоифаси, ишлаб чиқариш 
муддатидан келиб чиқиб, базавий 
ҳисоблаш миқдорининг (БҲМ) 30 
бараваридан 1500 бараваригача 
утилизация йиғими ундирилиши 
белгиланди.

Адлия вазирлигининг 
телеграмдаги

“Huquqiy axborot” канали.

ШОГИРДЛАР УСТОЗЛАР ҲАҚИДА

БИЛАСИЗМИ?

ÁÓÞÊ ÀÉÐÈËÈ¯

2019 йилнинг кузи оёқлаётганида 
 Анвар Обиджон Фарғонага кетди. Даст-
лаб, бу ҳар доимги сафарлар қаторида 
эди. Одатдагидек, йўлга чиқишдан 
олдин қўнғироқ қилдилар, ҳол-аҳвол 
сўрадилар. «Олтиариққа кетяпман. 
Бир-икки ҳафта ота юртда бўламан. 
Тинч ўтиринглар”, дедилар. Биз енгил-
гина хайрлашдик... 

Ўзбекистон халқ шоири, “Фидокоро-
на хизматлари учун” ордени соҳиби, ўз-
бек халқи учун покдомонлик, ҳалоллик 
тимсоли бўлган Анвар Обиджоннинг 
буюк асарлари туғилган, юзлаб шо-
гирдларига ҳам дарсхона, ҳам яхши-
ёмон кунларда бошпана бўлган, меҳр 
ва тафаккур ёғдуларидан чароғон бу 
қадрдон гўшага энди ҳеч қачон  қайтиб 
келмасликларини ҳали ҳеч биримиз 
билмасдик. Йиллар давомида ҳамиша 
эгасини эъзозлаган, минглаб меҳмон-
ларни, мухлисларни илиқ кутиб олган, 
ҳеч кимни норизо қайтармаган бу 
қутлуғ остона ҳам донишманд шоирни 
охирги марта кўраётгани, энди унинг 
қадрдон қадамларини кутиб, соғиниб 
кун санаши у пайтда  бизнинг тушимиз-
га ҳам кирмаганди. Серқирра истеъдод 
соҳиби, ўзининг рангин, фикрчан ва 
жозибали  асарлари билан ўзбек  бо-
лаларига юртни севишни, ардоқлаш-
ни, тафаккур  қилишни ўргатган буюк 
миллатпарвар шоир Анвар Обиджон 
шу азиз  остонани мўътабар ватан деб 
биларди... 

Қўнғироқлашиб турдик. Декабрнинг 
охирида мен  даволаниш  учун Моск-
ва га борадиган бўлдим. Телефонда 
гаплашдик. Мабодо гўшакни кўтарма-
салар, албатта ўзлари қўнғироқ қилар-
дилар. Биз оиламиз билан устознинг 
меҳрлари, эътиборларига шу даражада 
ўрганиб қолган эдикки... Янги йил куни 
қўнғироқ қилганимда,  раҳматли  укам 
Фарҳоджоннинг фарзандларини сўра-
дилар, “Отасига ўхшаган, ҳамманинг 
ҳаваси келадиган инсонлар бўлишсин. 
Фарҳоджон, “Болаларимни ўзим таҳсил 
олган Москва давлат университетида 
ўқитаман”, дерди. Раҳматли кўнгли 
очиқ йигит эди, ниятлари ижобат бў-
либди. Мадинабону билан Ҳожиакбар-
га менинг номимдан ҳам тайинланг, 
яхши ўқишсин”, дедилар. 

Сафардан қайтгач, туғилган кун-
ларида қўнғироқ қилдим. 1997 йилдан 
бери ҳар йили 8 январда Ўзбекистон 
радиоканалида Анвар Обиджон ижо-
дига бағишланган  бир неча қисмдан 
иборат дастур тайёрлардик. Бу эшит-
тиришларни устознинг мухлислари 
орзиқиб кутишарди. Ҳар доим янги гап 
айтишга интилардим. Чунки шоирнинг  
ҳатто китобларини ёддан биладиган 
минглаб  зукко ихлосмандлари бор 
эдики, уларга бирон фикрни маъқул 
қилдириш осон эмасди. Баъзан эши-
толмай қолсалар, албатта дастурни 
кўчириб берардик. Мухлисларнинг 
хатларини ҳам  етказардим. Хурсанд 
бўлардилар.

2020 йил 8 январь – туғилган  куни-
да Анвар Обиджоннинг овозлари бироз 
ҳорғин эди, қийналиброқ гапирди. Очи-
ғи, Фарғонага боришга жуда кўп марта 
отландим. Гоҳ, довонни қор босди, гоҳ 
ўзлари ҳам “баҳорда болаларни олиб, 
бемалол келасизлар”, деб, мени йўл-
дан қайтардилар. Февралнинг охирида  
Москвага, халқаро конференцияга 
бориб келдим. Лекин кўнглимда битта 
илинж, “Анвар Обиджонни кўриб кели-
шим керак”, деган фикр бор эди...

Оллоҳ насиб қилган кун 7 март 
экан. Анча суҳбатлашдик. Москва са-
фарини гапириб бердим. Конференция 
ҳақида сўрадилар. «Бобурнома»да 
санъат терминлари» мавзусида маъру-
за қилганимни, асардаги рақс ҳақидаги 
фикрлар кўпчиликни қизиқтириб қўйган-
лигини, Бобур ҳазрат рақс санъатини 
оддий ижро билан ихтирони ажрата-
диган даражада идрок қилганларидан 
ҳайратга тушганимни айтдим. «Муста-
қилликдан олдин болалар нашриётида 
«Бобурнома»нинг 200 минг ададда 
чиқиши Аъзам Ўктамнинг хизмати эди, 
Аъзамжонни Худо раҳмат қилсин, катта 
ишлар қилиб кетди. Бобур Мирзога кел-
сак, энди улуғ  хазина, битмас-туганмас 
тафаккур бойлиги, сўз бойлиги. Ҳали  
яна 100-200 йиллаб ўрганилади. Чун-
ки ҳар бир авлод ўзи учун ҳазратнинг 
меросидан қандайдир янгилик албатта 
топади”, дедилар Анвар Обиджон ва 
мени  яна ҳайратга солиб, ўзбек мил-
лий рақси ҳақида шунақа фикрларни 
айтдиларки... “Муножот” ва “Тановар”-
ни асосан водийда ижро этилганлиги, 
уларнинг моҳияти, турлари... Менинг 
ҳаяжонимни кўриб, “Бунақа соҳалар-
га қизиқади, деб ўйламасдингиз-а? 
Энди Бобур ҳазратга етолмасак ҳам, 
унча-мунча фарқига борамиз. Ҳали 
рақсга оид мақол ва  иборалар ҳақида 
гапирдингиз, масалан, “Мен не дейман, 
қўбизим не дейди”, мақоли ҳам айнан 
бугунги санъат ҳақида. Ёки болалар 
рақслари. Миллий рақснинг энг оғир, 
энг оғриқли, энг муаммоли қисми. Шу-
нинг баробарида тарих билан боғлаб 

турувчи илдизи. ”Ажинаси бор йўллар” 
эсингиздами, “Ҳўкиз ўйини” ҳақида 
лавҳа бор. Биз болалигимизда шунақа 
ўйинлар ўйнаганмизда. Уларни тиклаш 
керак. Булар халқнинг миллий бойлиги, 
маънавий хазинаси. Ахир, болалар 
адабиётисиз катталар адабиётининг 
тараққиёти ҳақида гапириб ҳам бўл-
маганидек, болалар рақслари ҳам 
миллатнинг ўзлигини, маънавий-маъ-
рифий қадриятларини акс эттирувчи 
инъикосидир. Улар болаларни гўзаллик 
ва нафосат оламига ошно қилади. Бо-
лалар рақсларидан узилган ҳар қандай  
миллий рақс санъати илдизи қуриган 
дарахт мисолидир. Очиғини айтиш 
керак, миллий ўзликни англатадиган 
болалар фольклор рақси йиллар да-
вомида бутунлай унутилди. Президен-
тимизга минг раҳмат, китоб билан бир 
қаторда маънавият, санъатнинг ҳамма  
соҳасига эътибор беряпти... 

Шунда мен Анвар Обиджоннинг 
“Гирей хоним”,”Очилхон ҳофиз қўшиғи”, 
“Бастакор Анор Назаров”, “Топишмоқ” 

каби шеърлари бежиз ёзилмаганлигини 
англагандай бўлдим. Анвар Обиджон 
миллий рақс санъати, унинг тарихи, 
даврлар занжиридан узилиб, тушиб 
қолган ҳалқалари ҳақида, болалар 
фольклор  рақслари, уларнинг ҳудудий 
элементлари хусусида   шунчалик завқ 
билан гапирдиларки... руҳан енгил 
тортдим.

Суҳбат асносида Тошкентдан Рес-
публика Маънавият ва маърифат 
маркази раҳбари, таниқли шоир, се-
натор  Минҳожиддин Мирзо қўнғироқ 
қилди. Хурсанд бўлиб гаплашдилар. 
”Аъзамжонни шогирдларининг ичида 
шу йигитга тан бераман. Ижодда ҳам, 
одамгарчиликда, маънавияту, мада-
ниятда унинг олдига тушадигани йўқ. 
Минҳожиддиннинг “Соҳибқирон ёғдуси”  
маърифий достони ҳақидаги эшиттири-
шингиз яхши чиқибди. Ўзим ҳам ўқиган-
дим. Бетакрор асар. Жаҳон адабиёти 
мезонидан қаралганда ҳам, бу достон 
“Темур тузуклари”нинг биринчи шеърий 
варианти. Тўғри айтдингиз, уни давом 
эттириш шарт, тили ниҳоятда равон, 
болаларга тушунарли. Услубини жуда 

чиройли топган. Мактаб дарсликла-
рига ҳам  киритилиши зарур. Болалар 
шеърий тилдаги тарихни тезроқ тушу-
надилар. Умуман, дарсликларни қайта 
кўриб чиқиш керак”. 

Мавзуимиз она тили ва мактаб 
дарсликларига кўчди. Президентимиз-
нинг боши омон бўлсин, 21 октябрдаги 
нутқини тинглаб, жуда тўлқинландим. 
Тилни асраш фақат тилшунос олим-
ларнинг иши, деб кутиб ўтириш керак 
эмас, ижодкорлар ҳам Эркин Воҳидов-
нинг “Сўз латофати”  китоби каби асар-
лар яратиши керак”. Фикрни чиройли 
жойидан илиб кетишга ҳаракат қилдим: 
“Москвада Достоевский, Толстой номи-
да китоб дўконлари бор экан. Мен ҳам 
вақти келиб, Тошкентнинг  марказида  
Анвар Обиджон китоб маркази  барпо 
этилишини, унда асосан китоб савдоси 
йўлга қўйилишини ва бир неча бўлим-
лардан иборат бўлишини, масалан, 
унинг кино залида сизнинг сценарий-
ларингиз асосида олинган фильмлар 

намойиши, санъат бўлимида шеър-
ларингизга басталанган қўшиқлар 
янграшини, қолган бўлимларидан сиз 
қатнашган кўрсатувлар, радиоэшитти-
ришларнинг дисклари ўрин олишини 
орзу қиламан. Бу бизнинг болаларимиз 
учун ҳам маънавият, ҳам маданият, 
ҳам санъат, ҳам тафаккур бўстони 
бўлади”, дедим. Устоз синиққина жил-
майдилар...

 “Аъзам Ўктам номидаги кутуб-
хона нима бўляпти?”, кутилмаганда 
сўраб қолдилар. Бу мен учун энг 
оғриқли нуқта эди. Атайин, унга яқин-
лашмаётгандим. Гап, бундан уч йил 
муқаддам Анвар Обиджон бошчи-
лигида  Ўзбекистон халқ шоирлари 
Энахон  Сиддиқова, Иқбол Мирзо, 
таниқли шоир Минҳожиддин Мирзо, 
ёзувчи Исажон Султон, профессор 
Икромиддин Остонақуловлар номидан 
Аъзам Ўктам туғилиб ўсган қишлоқда 
кутубхона ва музей ташкил қилиш учун 
Бувайда тумани ҳокимига ёзилган хат 
ҳақида кетаётганди. Орада ҳоким ўз-

гарди. Яна қайтадан хат қилинди. Икки 
йил олдин “Фарғоналиклар” китобини 
ёзиш жараёнида Анвар Обиджон Бу-
вайдага бордилар, туман ҳокими Беҳ-
зод Ибрагимов билан учрашганларида 
менга ҳокимнинг кабинетидан қўнғироқ 
қилдилар, “Мана, Беҳзоджон билан 
кутубхона ҳақида гаплашиб турибмиз. 
тез орада кутубхона қурилишини бош-
лашар экан, албатта, келиб учрашинг,” 
дедилар. Шоирнинг кўнгли ўзи жони-
дан ортиқ яхши кўрган болаларники 
каби содда, ишонувчан эди. Ўшанда 
Бувайданинг ҳокимига ишондилар. 
Ҳатто “Фарғоналиклар” китобига ҳам 
кутубхона қурилиши ҳақидаги ғояни 
киритдилар. Шу суҳбатдан кейин мен 
атайин Бувайдага бордим. Лекин ба-
рибир масала ҳал бўлмади...

Биз беш соатча суҳбатлашдик. То-
вуқ гўштининг шифобахшлиги ҳақида 
гурунглашиб, шоирнинг умр йўлдоши 
Каромат опам оби-тобига келтириб 
пиширган товуқ шўрва билан тушлик 
қилдик. Янги чоп этилган “Оддий ай-
рилиқ” китобларига дастхат ёзиб бер-
дилар. ”Номи чиройли экан”, дедим. 

Устоз синиққина жилмайдилар. Бир ой 
ўтар-ўтмас бизни буюк айрилиқ кутиб 
турганини, бу охирги дийдор эканли-
гини уччаламиз ҳам билмасдик. Бу 
бизнинг буюк айрилиқ олдидан сўнгги 
суҳбатимиз эди, ўзимиз сезмаган ҳол-
да муҳим, номуҳим ҳамма масалалар, 
ҳатто оилавий муаммоларгача гапла-
шаётгандик. Самарқандда молия тех-
никумида ўқиган йилларини, Турсунбой 
Адашбоев билан мен ўқиган илм дар-
гоҳи – Самарқанд вилояти, Каттақўрғон 
туманидаги 17-мактабнинг янги бино-
сини очиб берганларини, ўқувчилар 
бир китоб шеърни ёддан ўқиганларини 
эсладилар. Айнан ўша мактабда “Фар-
ғоналиклар”  китобининг тақдимотига 
таклиф қилишганини, Каттақўрғонга 
бориш ҳақидаги ваъдалари эсларига 
тушди, “Мана, баҳорга ҳам етдик, Худо 
хоҳласа, кунлар исийверсин, албатта 
Пайшанбага  борамиз”, дедилар.

Ҳар бир асари ижод оламида ўзига 
хос воқеа бўлган,  адабиётнинг барча 

жанрларида  юксак истеъдод билан 
қалам тебратган, китоблари қўлма-қўл 
ўқилаётган, бир умр ўзини аямай  қалам 
тебратган, ҳам катталар, ҳам кичкинтой-
лар аудиториясига бирдек севимли ва 
машҳур ёзувчи Анвар Обиджон ҳаётда 
жуда ҳам оддий, хокисор, самимий ва 
меҳрибон, болақалб инсон  эдилар. 
Барчани бирдек авайлардилар, ҳеч 
кимдан меҳрларини аямасдилар... 
Мен доимо, агар, шоирнинг биттадан 
шеърини ёд олган болалар қўл уш-

лашиб, давра бўлишса, ер шарини 
ўраб олиш мумкин деб ўйлардим. Яна, 
менинг Ўзбекистон радиоканалида 
эфирга узатилган 32 академик ҳақидаги 
“Фикрат дарғалари” эшиттиришимни 
эсладилар. ”Республика Кардиология 
маркази директори Равшан Қурбонов 
билан суҳбатлашганингизда Эркин 
Воҳидовнинг “Кардиограмма”, Рауф 
Парфининг  “Юрак” шеърлари билан, 
Инновацион ривожланиш вазири, гене-
тик олим Иброҳимжон  Абдураҳмонов 
билан мулоқотни Абдулла Ориповнинг 
“Генетика” шеъри ва Исажон Султон-
нинг “Генетик” асари билан мантиқан 
тўғри боғладингиз, аниқ фанлар билан 
адабиёт ҳамиша боғлиқликда ривож-
ланган, уларни бир-биридан ажратиб 
бўлмайди. Бир биридан узоқлашса, 
халқдан ҳам узоқлашади. Илм билан 
адабиётнинг узвий боғлиқлигини сақлаб 
қолишда, уни халққа яқинлаштиришда 
энг катта масъулият журналистларнинг 
зиммасига тушади... ” .

Анвар Обиджон ижоди ҳақида 
“Ўзлик” номли ажойиб китоб ёзган та-
ниқли адабиётшунос олим, Ўзбекистон 
Республикаси фан арбоби,  Абдуғафур 
 Расуловни эсладик. Мен суҳбатлари-
миздан бирида, домла “Анвар Обиджон 
ўзбек болалар адабиётида жуда катта 
реформалар қилди, “Реформатор” де-
ган китоб ёзмоқчиман”, деганларини, 
мен “Кашфиётчи” десангиз-чи?”, дея 
фикр билдирганимда, Абдуғафур ака: 
“Ҳар бир ижодкор қайсидир маънода 
адабиётда кашфиёт яратади. Оҳорли 
сўз, оҳорли қофия ҳам ўзига хос ян-
гилик. Бу нуқтаи назардан қараганда 
Анвар Обиджоннинг ижоди бошдан-оёқ 
кашфиёт, лекин унинг реформаторлиги 
бутунлай бошқа мавзу, бу борада уни 
ҳеч ким билан таққослаб бўлмайди”, 
деб ўз сўзларида туриб олганларини 
гапирдим. Домланинг ниятлари амалга 
ошмаганидан афсусландим. Қарангки, 
профессор Расулов бу фикрни Анвар 
акамнинг  ўзларига ҳам айтган экан-
лар. ”Сиз ҳақингиздаги “Биз билган 
(билмаган!) Анвар Обиджон” китобимни 
қайта ишлаб, нашр қилдирмоқчи эдим. 
Рухсат берсангиз, “Реформатор” деб 
номлардик”, дедим  минг бир хижолат 
ичида... 

Ҳозир ўша суҳбатни эслаб, мута-
факкир шоирнинг ҳар бир сўзини бир-
бир юрагим чиғириғидан ўтказяпман. У, 
бизнинг йиғилиб қолган армонларимиз, 
дардларимиз, соғинчларимиз экан. 
Анвар Обиджоннинг ҳаммани кулди-
раётиб ҳам, тубида ҳазинлик турган 
нигоҳларидан ҳамиша самимият, меҳр 
уфуриб турарди. Ҳеч қачон нолимасди-
лар, ҳамиша ўз ҳаётларидан, фарзанду 
набираларидан, оиласи, тақдиридан 
ва ўзининг шоирлик қисматидан рози 
эди. Ҳаёт ва мангулик, муҳаббат ва 
айрилиқ, меҳр ва хиёнат, самимият ва 
ёмонлик, ҳақиқат ва жамият оралиғида 
ўтган кунлари, учратган одамларидан 

бирон марта норози бўлмадилар. Ас-
лида шунинг ўзи улуғ ибрат эди. 

Биз кейин ҳам телефонда бир 
неча марта суҳбатлашдик. Мен Анвар 
 Обиджоннинг Миллий кутубхонада 
бўлиб ўтган, “Қувноқ- қувноқ болалар” 
китобининг тақдимоти, мени бу тад-
бирга  шоир Дилшод Ражаб таклиф 
қилганлигини, тақдимотдаги фикрлар, 
ундаги ўзимнинг маърузам, Аъзам 
Ўктамнинг “Тавсиф” шеърини ўқиб 
берганимни, Ўзбекистон халқ артисти 
Шермат Ёрматовнинг  “Ўзбек болалар 
санъати ҳамиша Анвар Обиджондек 
захматкаш, бола дунёсини англайдиган 
шоирларга муҳтож”, деган сўзларини,  
Ўзбекистон халқ ёзувчиси Худойберди 
Тўхтабоевнинг мени ёнларига чақириб, 
Анвар Обиджоннинг саломатликлари-
ни алоҳида сўраганларини айтаман. 
Курсдошим  Шарофат Тошмирзаева 
мактаб дарслигига киритиш учун Анвар 
акамнинг “Алишер ила Ҳусайн ёки уч 
доно ва ўғри” достонларини сўраган-
лигини, достоннинг электрон вариан-
тини юборганимни айтаман.  Замира 
Иброҳимова, Раҳматулла Баракаев, 
Дилшод Ражаб, Зулфия Мўминова, 
Фароғат Худойқулованинг саломларини 
етказаман. 

Анвар Обиджон умр бўйи шеърни 
ардоқладилар, чин адабиётни катта 
муҳаббат билан севдилар, бу муҳаб-
батни баландпарвоз сўзлар билан 
изҳор қилмадилар, лекин унга фидо 
бўлишни ҳаётларининг мазмуни деб 
билдилар. Миллатсевар, фидойи  
адиб, донишманд устоз, оилапарвар 
ота сифатида турмуш йўллари ва ижод 
сўқмоқларида дуч келган машаққат-
ларни, бўҳтону фитналарни  мардона 
енгдилар, танишу нотанишга бирдек 
беғараз ёрдам бердилар... Биз – унинг 
мухлислари – ҳаммамиз унинг ўзидан 
ҳам, асарларидан ҳам руҳий таскин, 
жўшқин илҳом, ўзимизга ишонч қувва-
тини олишга интилганмиз. Унинг ҳар 
сўзидан, эрта оқарган оппоқ сочлари-
дан, нуроний юзи, синиқ табассумидан, 
халқона мутойибаларидан — ҳамма-
ҳаммасидан сержило бир меҳр, латиф 
хокисорлик, илиқ ҳарорат тараларди. 
Дарёдил, бағрикенг инсон эдилар, та-
нишу нотанишга дастурхони ҳам, кўнгли 
ҳам доимо очиқ эди... Мен танишган 
кунимиздан умрларининг охиригача, 
Анвар Обиджоннинг ҳар бир суҳбат-
ларидан ажойиб китоб ўқиётган каби 
завқ ва заковат, ҳикмат илм ва ҳилм 
олдим. Ҳаётни ўргандим.  Бу китобнинг 
энг азиз, энг қадрли саҳифаларида  
ота-онамнинг азиз ёдлари  билан бир 
қаторда умримнинг ҳамма паст-баланд 
кунларида менга, оиламга суянч бўл-
ган, ёлғизлигимизни билдирмаган, ҳар 
қандай шароитда кўнглимизга қараган, 
бизнинг кўнглимизни авайлаган Анвар 
Обиджоннинг мўътабар номлари бор...  
Минг афсуски, 7 мартдаги мулоқотла-
римиз бу севимли китобнинг армонли, 
сирли, якунланмаган... сўнгги  саҳифа-
лари бўлиб қолди...

 “Ёлғизлик даҳшатдир, ёлғизлик 
ёмон, Дўстнинг жонин мендан олдин 
олмасин. Токи боласига излар экан 
нон, Ҳатто душманларим дўстсиз қол-
масин”, бу сатрларни Анвар Обиджон 
Аъзам Ўктамнинг вафотидан 8 йил 
ўтиб, 2010 йилда ёзган эди.

Анвар Обиджон... Назаримда, 
“Болакайлар, кечиринг, Айтолмайман 
у ёғин, Чунки, авторучкамнинг Тугаб 
қолди  сиёҳи”, деб, жилмайиб тур-
ганга ўхшайдилар. Демак, сўнги му-
лоқотимиз ҳар эслаганимда кўнглим 
тоғдек кўтарилаётган суҳбат аслида 
буюк айрилиқ олдидаги васият экан, 
видо экан... Умримиз, кўнглимиз-
нинг, орзу-ниятларимизнинг Анвар 
Обиджон аталмиш буюк айрилиқ ки-
тобининг, қалб дафтарининг янги са-
ҳифаларини энди донишманд шоир, 
олийҳиммат инсон ҳақига қилган 
дуоларимиз, унинг асарларига ихло-
симиз, соғинчларимиз давом эттир-
син... Гўзал ва ёруғ хотираларимиз 
тўлдирсин! Худди ўзлари башорат 
қилгандай:

Довруғлар ортидан югуриб-елиб,
Шоиринг ҳали кўп дафтар олади.
Биламан,
Қачондир жимжит кун келиб,
Қайсидир дафтарим тўлмай 
қолади...

Ҳулкар ҲАМРОЕВА,
филология фанлари номзоди.

Унвону мартаба дўнглиги узра
Ин қурган чигиртка мендан йирикми?
Шовқини азизми ноламдан кўра,
Мени ўлди деган ўзи тирикми?

Анвар ОБИДЖОН

Àíâàð Îáèäæîííèíã µàììàíè 
êóëäèðà¸òèá µàì, òóáèäà µàçèíëèê 

òóðãàí íèãîµëàðèäàí µàìèøà ñàìèìèÿò, 
ìåµð óôóðèá òóðàðäè. ¥å÷ ³à÷îí 
íîëèìàñäèëàð, µàìèøà ´ç µà¸òëàðèäàí, 
ôàðçàíäó íàáèðàëàðèäàí, îèëàñè, 
òà³äèðèäàí âà ´çèíèíã øîèðëèê 
³èñìàòèäàí ðîçè ýäè.





Уйида кўкнори 
ўстираётган эди...

Нурота тумани ИИБ тезкор ходим-
лари томонидан ўтказилган “Қорадо-
ри–2020” тадбирида “Ғафур Ғулом” 
МФЙда истиқомат қилувчи, 1958 йилда 
туғилган, муқаддам судланган фуқаро 
А.Г. нинг хонадонида 3 дона гултувакда 
5 туп наша парваришланаётгани аниқ-
ланди. Нурота тумани ИИБ ходимлари 
томонидан холислар иштирокида ашё-
вий далиллар расмийлаштириб олинди.

“Damas” олиб 
берувчи фирибгар

35 ёшли Ж.Ф. ишончни суиистеъмол 
қилиш йўли билан 38 ёшли Ў.П. ни ал-
даб, унга Қарши шаҳридаги “Lion Motors” 
МЧЖ орқали қисқа вақтда “Damas” 
русумли автомашина олиб беришини 
ваъда қилди. Ишончга киргач, 2019 йил 
9 ноябрь куни Ў.П. дан жами 54 000 
000 сўм нақд пул олиб, уни олганлиги 
тўғрисида квитанция тўлдириб берди. 
Кейин бу пулни ўз эҳтиёжи учун сарфлаб 
юборди.

Ў.П.нинг ишонувчанлигидан фой-
даланган Ж.Ф. ўзининг жиноий ҳара-
катларини такроран давом эттириб, 
фуқаро Ў.П.ни алдаб, унга бу сафар 
“Lion Motors” МЧЖ орқали “Damas-van” 
(юк ташувчи) русумли автомашина олиб 
беришини айтиб, уни ишонтиради. У 
2020 йил 24 февраль куни Ў.П. нинг 
жами 53.340.000 сўм нақд пулини олиб, 
бу сафар ҳам уни олганлиги тўғрисида 
квитанция тўлдириб беради. Пулни эса 
ўз эҳтиёжи учун ишлатиб юборади.

Мазкур ҳолат юзасидан Қарши шаҳ-
ри бўйича ИИО ФМБ 1-сон ИИБ ҳузури-
даги Тергов бўлинмаси томонидан фуқа-
ро Ж.Ф. га нисбатан Жиноят кодексининг 
168-моддаси 3-қисми “б” банди (фириб-
гарлик) билан жиноят иши қўзғатилган. 
Дастлабки тергов жараёнида Ж.Ф. гумон 
қилинувчи тариқасида жалб қилиниб, 
процессуал тартибда ушланган.

Ўткир ҳидли ўсимлик 
моддаси кимники?

5 июнь куни соат 09:20 ларда Тош-
кент шаҳар, Сирғали туманида жой-
лашган “А.Турбанов” ЙПХ масканида 
хизмат олиб бораётган Тошкент шаҳар 
ИИББ, Кинология хизмати ҳамда ППХБ 
ходимлари ҳамкорлигида ўтказилган 
“Қорадори-2020” тадбири давомида 
Тошкент вилоятидан кириб келаётган 
“Спарк” русумли транспорт воситаси 
тўхтатилиб, текширилган. Унда йўловчи 
сифатида келаётган, 1975 йилда туғил-
ган Б.Д. нинг чўнтагидан қоғозга ўралган 
яшил рангли, ўткир ҳидли, қуритилган 
ўсимлик моддаси топилиб, холис ва 
гувоҳлар иштирокида олинган.

Мазкур ҳолат юзасидан тегишли 
ҳужжатлар расмийлаштирилиб, ашёвий 
далил билан бирга Сирғали тумани ИИО 
ФМБга топширилган.

Одам савдосига қарши 
кураш муҳокама этилди

Одам савдосига қарши курашиш 
бўйича Бухоро вилоят комиссияси томо-
нидан Бухоро шаҳар ҳудудий комиссия-
сининг фаолияти ўрганилиб, муҳокама 
этилди. Унда ишчи гуруҳ аъзолари томо-
нидан аниқланган камчиликларга эъти-
бор қаратилди. Ўрганишлар вилоятнинг 
барча ҳудудларида амалга оширилиши 
белгиланди. 

ИИВ Ахборот хизмати.

«Энди суд орқали инсонларнинг ҳуқуқи тикланганини эътироф этиш билан чекланиб қолмасдан, нима сабабдан судгача бўлган тергов жараёнида инсон ҳуқуқ ва 
эркинликлари бузилган, деган саволни ҳам кўндаланг қўядиган, тазйиқлар учун жавоб берадиган вақт келди».

ИИВ ХАБАРЛАРИ
Тошкентнинг Учтепа туманида 

яшовчи Азмиддин Бузуруков тадбир-
корлик билан шуғулланарди. 2010 йил 
октябрь ойида Чилонзор тумани ИИБ 
терговчиси Аҳрор Ҳожимуродов уни 
ҳузурига чақиртиради. «Тошкент шаҳар 
ҳокимлигидан ер олиб беришни ваъда 
қилиб, Рустам Манапов деган шахсдан 
катта миқдорда пул олганингиз бўйича 
шикоят келган», дейди. Азмиддин Бузу-
руков бунақа одамни танимаслигини, у 
билан бирор маротаба ҳам мулоқотда 
бўлмаганини айтади. Шунда терговчи 
новчадан келган бир йигитни кабинетга 
чақиради ва унга: «Мана шу Азмиддин 
Бузуруков бўлади, танидингми?» дейди. 
Сўнгра Бузуруковга «Сиз ташқарига 
чиқиб туринг», дейди... 

Шикоятда келтирилишича, Рих-
си  Абзалова деган аёл Азмиддин 
 Бузуруковнинг маҳалладоши Дил-
ноза Раҳмонова орқали Рустам Ма-
наповга Тошкент шаҳридан қурилиш 
учун ер майдони олиб беришни 
ваъда қилган. Кейин Азмиддин 
Бузуруков гўёки Рустам Манаповга 
пойтахтнинг бир неча жойидаги бўш 
ерларни кўрсатиб, 2007 йилнинг 25 
ноябридан 2008 йилнинг июль ойи-
гача ундан Рихси Абзалова воситачи-
лигида ҳаммаси бўлиб 285 минг АҚШ 
долларини олган... 

Азмиддин терговчига ўзига қўйилган 
айблар қуруқ туҳмат ва бўҳтондан ибо-
рат эканини ётиғи билан тушунтиради. 
Аҳрор Ҳожимуродов эса кабинетга 
бояги новча йигит – Рустам Манаповни 
таклиф этади ва Азмиддин Бузуруков 
билан юзлаштиради. 

Рустам Манапов тахминан 2007 йил 
октябрь ойида маҳалладоши Рихси 
Абзалова орқали Азмиддин Бузуруков 
билан танишганини айтади. «Ҳой, кал-
ланг жойидами, сени биринчи марта 
кўриб турибманку!» дейишига қарамай,  
«Азмиддин Бузуруков тадбиркорлик 
фаолияти юритишим учун ер майдони 
ажратилишида ёрдам беришни ваъда 
қилган. 2007 йилнинг 25 ноябрида 
телефон орқали гаплашиб, ўртада тур-
ган Рихси Абзалова билан бирга унга 
«Фотон» заводи олдида 30.000 АҚШ 
доллари берганман», дейди. Бундан 
ташқари, 2008 йилнинг июль ойида ука-
си Мурод Манапов иштирокида, Рихси 
Абзалова воситачилигида унга 72.000 
АҚШ доллари берганини, яна 1.900.000 
сўм миқдоридаги пулни ҳисоб рақамига 
ўтказганини айтади. Пулнинг бир қисми 
– 75.000 АҚШ доллари 2008 йилнинг 
май ойида Рихси Абзалова гувоҳли-
гида Чилонзор тумани «Ц» мавзесида 
яшовчи Дилноза Раҳмоновага етказиб 
берилган...

Терговчи Аҳрор Ҳожимуродов ушбу 
ҳолатларнинг ҳақиқийлиги бўйича талаб 
даражасида текшириш ўтказмайди. Пул 
қайси ҳисоб рақамга ва кимнинг номига 
қандай мақсадда тўлангани батафсил 
ўрганилмайди. Гарчанд Азмиддин 
Бузуруков Рустам Манаповни умуман 
танимаслигини, у билан олди-берди 
қилмагани, телефонда сўзлашмага-
нини, буларнинг бари туҳмат эканини 
айтса-да, Аҳрор Ҳожимуродов унга уйи-
га кетишга рухсат бермайди.  Азмиддин 
Бузуруковни уч кун муддатга вақтинча 
ушлаб туриш учун тегишли ҳужжатлар-
ни расмийлаштиради.

Азмиддин Бузуруков ўзига қўйил-
ган бу айбларни кескин инкор этади 
ва уларнинг биротасини тан олмайди. 
Ҳибснинг учинчи куни Аҳрор Ҳожимуро-
дов Азмиддинга пул ундирилмагунича 
уни қўйвормасликларини шама қилади. 
Лекин Азмиддин ўз сўзида қатъий тура-
ди. Шундан кейин тергов материаллари 

судга оширилади.
Табиийки, Азмиддиннинг ота-она-

си, яқин қариндошлари қийин аҳволда 
қолишади. Ота ўғлини гаров эвазига 
вақтинчалик ҳибсдан чиқариш учун 
ўзига тегишли савдо дўконини Рустам 
Манапов номига ўтказишга рози бўла-
ди. Азмиддин Бузуруков гаров эвазига 
ҳибсдан озод этилгач, адвокат Алек-
сандр Пакни ҳимоячиликка ёллайди ва 
унинг ёрдамида ўзига қўйилган туҳмат 
айбловларидан қутулиш мақсадида 
ҳужжат тўплашга киришади. 

Хўш, Рустам Манапов ва Рихси 
Абзалованинг ўзи ким ва нима учун 
Азмиддин Бузуруковга бу қадар ёпи-
шиб олишди? 

Рихси Абзалова илгари ҳам биров-
ларга ноҳақ туҳмат, фирибгарлик ва 
бошқа жиноятлар содир қилгани учун 
судланган. У танишлари кўплигини рўкач 
қилиб, «қармоғига» илинган Рустам Ма-
наповга давлат идорасида ишлайдиган 
Хуршид Муҳамедов деган шахс орқали 
Тошкент шаҳридан қурилиш учун ер 
майдони олиб беришни ваъда қилади, 
ундан мўмайгина пул ундиради. Лекин 
иш ҳал бўлавермагач, Рустам Манапов 
Рихси Абзаловадан берган пулини талаб 
қила бошлайди. Шунда у вазиятдан қуту-
лиш учун олган пулларининг ҳаммасини 
Хуршид Муҳамедовга берганини айтади. 
Рустам Манапов ёнига 4-5 танишини 
олиб, пулини ундириш мақсадида Хур-
шид Муҳамедовни излаб топади. Бўлиб 
ўтган савол-жавоблардан кейин Хуршид 
Муҳамедовнинг Рихси Абзалова билан 
гаплашмагани, ундан ҳеч қандай пул 
олмагани маълум бўлади.  Бундан ғазаб-
ланган Рустам Манапов Рихси Абзало-
вага қўнғироқ қилади, жавоб бераверма-
гач, уни излаб топади. Абзалова бу гал 
ҳам сувдан қуруқ чиқади – «Ҳамма пулни 
дугонам Дилноза Раҳмонова орқали Аз-
миддин Бузуруковга берганман», дейди 
ва Рустам Манаповни унинг устидан 
шикоят ёзишга кўндиради. Энг қизиғи, 
Хуршид Муҳамедов устидан ёзилган, 
қуруқ туҳматдан иборат шикоят бу гал 
бир ҳарфи ҳам ўзгартирилмай, Дилноза 
Раҳмонова ва Азмиддин Бузуруковларга 
йўналтирилади...

Аслида 2007 йил 25 ноябрдан 2009 
йил июнь ойига қадар бўлган вақт мо-
байнида Тошкент шаҳар ҳокимининг 
қарори асосида тадбиркорлик фаолия-
ти юритиш учун Д.Собировага Шайхон-
тоҳур тумани, Марказ 13-мавзесидан 
6 сотих, Рустам Манаповнинг 

онасига Чилонзор тумани, Муқимий 
кўчасидан 0.018 гектар ер майдони 
ажратилган. Лекин бу қарорнинг сохта-
лаштирилган нусхаларига Азмиддин Бу-
зуруков ва Дилноза Раҳмоноваларнинг 
исм-фамилияси киритилади, қалбаки 
имзолари  қўйилади.

ИИВ эксперт-криминалистик мар-
кази томонидан 2010 йил 24 декабрда 
берилган эксперт маълумотига кўра, 
Тошкент шаҳар ҳокимининг тадбир-
корларга ер майдони ажратиш тўғ-
рисида 2009 йилда чиқарган қарор 
нусхаларидаги имзолар Азмиддин 
Бузуруков ва Дилноза Раҳмонова 
томонидан эмас, балки бошқа шахс 
томонидан бажарилган. Лекин барча 
ҳолатлар Азмиддин Бузуруков ва Дил-
ноза Раҳмонова томонидан қилинган 
жиноят иши сифатида кўрсатилиб, 
Чилонзор туман ИИБга тақдим этилади.

Тергов-суриштирув давомида 
Рихси Абзалованинг шахси, муқад-
дам қилинган жиноятларига эъти-
бор берилмаган, Рустам Манапов 
томонидан даъво қилинаётган пул 
маблағлари манбаси текширилма-
ган. 

Тошкент шаҳар ер ресурслари ва 
Давлат кадастри бошқармаси ҳамда 
Архитектура ва қурилиш бошқармаси-
дан ушбу ер майдонлари кимга тегишли 
эканлиги тўғрисида маълумотнома 
олинмаган, хизмат текшируви ўтка-
зилмаган, ҳокимият вакиллари сўроқ 
қилинмаган. 

Ахир ер майдони шунчаки бир 
мулозимнинг саъй-ҳаракати билан 
ажратилмайди. Бунда ҳокимият 
вакилларининг иштироки, ёки ерни 
очиқ савдо орқали расмийлаштириш 
ҳолатларига эътибор қаратилмаган.

Дастлабки тергов томонидан 
Тошкент шаҳар ҳокими қарорининг 
сохталаштирилган нусхаларига ким, 
қачон ва қандай ҳолатда имзо қўйга-
ни аниқланмаган бўлсада, А.Бузуру-
ков ва Д.Раҳмоноваларга нисбатан 
ЖКнинг 228-моддаси 2- ва 3-қисми 
билан айблов эълон қилинган. 

Азмиддин Бузуруков Рихси Аб-
заловани 2009 йилда опасининг 
дугонаси, қўшниси Дилноза Раҳмо-
нованинг туғилган кунига келганида 
кўрган. Унга қадар – 2007 йилда уни 
ҳам, Рустам Манаповларни танима-
ган, мулоқотда бўлмаган. Шунинг 
учун ўша даврда Рустам Манапов, 
Рихси Абзаловадан унга қўнғироқ 
бўлгани ҳақида маъумотлар мавжуд 
эмаслиги ҳақида тегишли ташкилот-
дан телефонлар сўзлашув рўйхати 
нусхасини олади.

Рустам Манапов гарчанд 2007 йил 
25 ноябрда Рихси Абзалова гувоҳли-
гида Азмиддин Бузуруковга 30 минг 
АҚШ доллари берганини даъво қил-
ган бўлса-да, бу пайтда – яъни, 2007 
йилнинг 19 ноябридан 27 ноябргача 
Рихси Абзалова фарзандлари билан 
Малайзия давлатида туристик са-
фарда бўлгани аниқланади. 

Бундан ташқари, Рихси Абзалова, 
ака-ука Рустам ва Мурод Манаповлар-
нинг ёлғон кўргазмалари асосида ту-
зилган тергов ҳужжатларида  Азмиддин 
 Бузуруков юқорида кўрсатилган пул-

ларни олганини тасдиқловчи далиллар 
– аудио, видеоёзувлар, тилхат ва бошқа 
ҳолатлар умуман кўрсатилган эмас. 

2011 йилнинг бошида Жиноят иш-
лари бўйича Тошкент шаҳар Чилонзор 
туман судида Дилшод Сулаймонов 
раислигида суд жараёни бошланади. 
Азмиддин Бузуруковнинг адвокати судга 
унга нисбатан туҳмат қилинаётганини 
исботловчи ҳужжатларни тақдим этади. 
Судья бундай инкор қилиб бўлмас да-
лилларга ойдинлик киритиш мақсадида 
ўзини жабрланувчи қилиб кўрсатган Рус-
там Манапов, Рихси  Абзаловалар билан 
савол-жавоб қилади. Натижада улар 
берган кўрсатмалар ҳар хил чиқади, 
ишончли далиллар тақдим этилмайди. 
Шундан сўнг шу ҳолат бўйича Чилонзор 
тумани ИИБ терговчиси Аҳрор Ҳожиму-
родов гувоҳ сифатида судга чақирила-
ди. Савол-жавоблар давомида терговчи 
Аҳрор Ҳожимуродов хизмат вазифасига 
лоқайдлик ва совуққонлик билан қараши 
оқибатида тергов ҳаракатлари етарлича 
олиб борилмаган, деб топилади.

Судда ака-ука Рустам ва Мурод Ма-
напов Рихси Абзалова гувоҳлигида 2008 
йил май ойида Дилноза Раҳмонованинг 
Чилонзор тумани «Ц» мавзесида жой-
лашган уйига бориб, унга 75.000 АҚШ 
доллари бергани ҳақида кўрсатма бе-
ради. Бунга жавобан Дилноза Раҳмо-
нова уларнинг кўрсатмалари туҳмат 
эканини, 2007 йил ёз ойида қайнонаси 
билан муносабати ёмонлашгани са-
бабли уйдан чиқиб кетганини, 2008 
йил май ойида Чилонзор тумани «Ц» 
мавзесида яшамаганини далиллар 
билан исботлаб беради. 

Шундан сўнг суд муайян бир хулоса-
га келиш учун танаффус эълон қилади, 
Азмиддин Бузуруков эҳтиёт чораси си-
фатида вақтинчалик ушлаб туриш муас-
сасасига, ундан Тоштурмага жўнатила-
ди. Азмиддин Бузуруковнинг айтишича, 
орадан бир ҳафта ўтиб, яъни, 2011 
йилнинг 24 февралида уни Тоштурма-
дан Жиноят ишлари бўйича Чилонзор 
туман суд мажлисига олиб келишади. 
Бир воситачи А.Бузуруковнинг ёнига 
келиб, шу иш бўйича унга «юқоридан» 
қўнғироқ бўлганини, у айбловларни тан 
олса, яхши бўлишини, кейин фуқаролик 
суди орқали пулларини ундириб олиши 
мумкинлигини билдиради. Лекин Аз-
миддин Бузуруков қўйилган айбларнинг 
бирортасини тан олмайди. 

Суд мажлисида Жиноят ишлари 
бўйича Чилонзор туман суди судьяси 
Дилшод Сулаймонов туман ИИБ тер-
говчиси Аҳрор Ҳожимуродов томонидан 
йўл қўйилган камчиликлар бўйича хусу-
сий ажрим чиқариб, унга нисбатан чора 
кўриш учун Тошкент шаҳар ИИБ тергов 
бошқармасига юборади. Унда қуйидаги 
ҳолатлар қайд этилган:

«А.Бузуруков, гувоҳ Р.Абзалова 
ҳамда жабрланувчи Р.Манапов ўр-
таларида ўтказилган сўзлашувлар 
стенограммаси олиниб, ундаги 
сўзлашувлар кимга тегишлилигини 
аниқлаш учун унга оид фоноскопия 
экспертизаси ўтказилмаган».

«Қалбаки қарорлар айнан ким 
томонидан қалбакилаштирилганини 
аниқлаш учун судга оид хатшунослик 
экспертизаси ўтказилмаган».

«Жабрланувчи Р.Манаповнинг 
кўрсатувлари воқеа жойида амалга 
оширилмаган».

«Жабрланувчи Р.Манапов ва гу-
воҳ Р.Абзаловалар судланувчилар 
А.Бузуруков ва Д.Раҳмоноваларга 
ер майдони учун катта миқдорда 
АҚШ долларларини беришаётган 
вақтларида кимлар бу ҳолатни кўр-
ганликларини аниқлаш учун қўшимча 
гувоҳлар умуман сўроқ қилинмаган» 
ва ҳоказо ва ҳоказо...

Энг қизиғи, санаб ўтилган камчи-
ликлар бартараф этилмаган, айбдор-
ликда гумон қилинаётган шахснинг 
айби исботланмаса-да, судья Дил-
шод Сулаймонов томонидан шу сана 
билан Азмиддин Бузуруков Ўзбекис-
тон Республикаси ЖК 168-моддаси 
3-қисмининг «а» банди, 228-моддаси 
2-қисмининг «б» банди, 228-модда-
сининг 3-қисмида назарда тутилган 
жиноятларни содир этишда айбдор 
деб топилади. У 9 йил муддатга озод-
ликдан маҳрум қилиш жазосига ҳукм 

этилади ва жазони умумий тартибли 
ахлоқ тузатиш колониясида ўташ 
белгиланади. 

Бундай бедодликлардан сароси-
мага тушган Азмиддин Бузуруковнинг 
ота-онаси унинг тезроқ озод этилишини 
истаб, аслида қуруқ туҳмат асосида 
бўйнига қўйилган жиноят иши бўйича 
моддий зарарни қоплашга мажбур 
бўлади. 

Азмиддин Бузуруковдан жабрла-
нувчи Р.Манапов фойдасига 285.000 
АҚШ доллари Ўзбекистон Респуб-
ликаси Марказий Банкнинг ҳукм 
чиқарилган кундаги курси бўйича 
ундирилади. 

2011 йилнинг 29 апрелида бу иш 
Жиноят ишлари бўйича Тошкент 
шаҳар суди кассация инстанциясида 
кўрилади ва Азмиддин Бузуруков ва 
Дилноза Раҳмоноваларнинг айбидан 
ЖКнинг 228-моддасининг 3-қисми 
чиқарилиб, А.Бузуруковга ЖКнинг 
59-моддасига асосан энг кам ойлик 
иш ҳақининг 350 баравари миқдо-
рида, яъни, 9.814.000 сўм жарима 
жазоси тайинлаш ҳақида ажрим чи-
қарилади. Азмиддин Бузуруковга 
нисбатан озодликдан маҳрум қилиш 
жазоси жарима билан алмаштирила-
ди. Жабрдийда ота-она емаган сомсаси 
учун туҳмат балосига йўлиққан жигар-
бандини қутқариб қолиш мақсадида 
учун бу суммани ҳам тўлашга мажбур 
бўлади...

Кассация инстанцияси томонидан 
А.Бузуруковнинг айбловидан ЖКнинг 
228-моддаси 3-қисми чиқарилган бўл-
са-да, ЖКнинг 228-моддаси 2-қисми 
шундайлигича қолдирилган. Тошкент 
шаҳар ҳокимининг қайд этилган қарор-
лари қалбакилаштирилганлиги ҳолати 
юзасидан номаълум шахсларга нисба-
тан жиноят иши алоҳида иш юритувига 
ажратилмаган.

Орадан 5-6 йил вақт ўтди, замон ўз-
гарди. Азмиддин Бузуруков 2018 йилнинг 
февраль ойида Жиноят ишлари бўйича 
Чилонзор туман суди томонидан 2011 
йил 24 февралда чиқарилган ноқонуний 
ҳукмни қайта кўриб чиқиш ва протест 
келтириш учун Тошкент шаҳар прокура-
турасига шикоят билан мурожаат қилди. 
2018 йилнинг 10 апрелида Тошкент ша-
ҳар прокуратураси дастлабки тергов ва 
суд томонидан хато ва камчиликларга 
йўл қўйилгани сабабли чиқарилган суд 
қарорини бекор қилиш юзасидан назорат 
тартибида протест келтириш ҳақида Бош 
прокуратурага тақдимнома киритди. 

Лекин Бош прокуратура томонидан 
тақдимнома рад этилди. Шундан сўнг 
Азмиддин Бузуруков адвокати билан 
2018 йилнинг 5 декабрида шу масала 
бўйича Бош прокурор ўринбосари қабу-
лига кирди. Ўринбосар шикоят тўлиқ ва 
холисона кўриб чиқилишини билдирди. 
Аммо афсуски, яна ёзма равишда рад 
жавоби берилди. Азмиддин Бузуруков 
Тошкент шаҳар прокуратурасига так-
роран мурожаат қилди. 2018 йил 14 
декабрда Бош прокуратурага иккинчи 
маротаба тақдимнома киритилди. Ма-
сала бу сафар ҳам очиқлигича қолди.

Азмиддин Бузуруков тинмайди, 
2019 йилнинг 7 июнида яна шу маса-
ла бўйича ўша пайтдаги Бош проку-
рор қабулига киради. Бу гал ҳам унга 
рад жавоби келади... 

Азмиддин Бузуруков 2019 йилнинг 
16 августида топталган ҳақ-ҳуқуқини 
ҳимоя қилишни сўраб Бош прокурор 
ўринбосари қабулига киради. У ҳам 
ишни кўриб чиқиб, аввалги ҳамкасб-
лари сингари масалага адолатли ечим 
топишга ваъда беради. Лекин ҳали 
ҳанузгача ўзгариш бўлмади. 

Ўз-ўзидан ҳақли савол туғилади: 
суднинг қарорлари устидан протест 
келтириш учун асос бўладиган 10 
дан ортиқ ҳолатлар ва 50 дан зиёд 
важлар бўйича Тошкент шаҳар про-
куратураси суд қарорларини бекор 
қилиш юзасидан назорат тартибида 
протест келтириш ҳақида икки марта 
Бош прокуратурага киритган тақдим-
номаси инобатга олинмади.  

Шаҳар прокуратурасининг протест 
келтириш ҳақидаги тақдимномаси жи-
ноят иш билан танишиб чиқиб ёзилгани 
кўриниб турибди. Лекин бу тақдимнома-
ни рад этган томон жиноят иши билан 
танишиб чиққанмикин?..

Суд-ҳуқуқ идоралари томонидан 
ишни кўриб чиқмасдан ёки ўрганмас-
дан туриб, ушбу тақдимномаларга 
қайта-қайта рад жавоби юборилиши 
қанчалик тўғри? Улардан бири шу ҳолат 
бўйича ноҳақлик бўлган, дея тақдимно-
ма киритса, рад жавоби қайтараётган 
иккинчи томон бу борада бошқача 
фикрдами? 

Ўзбекистон Президенти Шавкат 
Мирзиёевнинг Олий Мажлисга Му-
рожаатномасида: «Энди суд орқали 
инсонларнинг ҳуқуқи тикланганини 
 эътироф этиш билан чекланиб қол-
масдан, нима сабабдан судгача бўлган 
тергов жараёнида инсон ҳуқуқ ва эр-
кинликлари бузилган, деган саволни 
ҳам кўндаланг қўядиган, тазйиқлар 
учун жавоб берадиган вақт келди», деб 
таъкидланган. Демак, йиллар давомида 
турли босимлар остида фаолият юрит-
ган суд-ҳуқуқ тизимидаги адолатсизлик-
ларни очиқ тан олиб, қўрқмай ҳақиқатни 
қарор топтириш керак.

Нуруллоҳ ДОСТОН,
«Ўзбекистон овози» мухбири.  

Òîøêåíò øàµàð ñóäè 
êàññàöèÿ èíñòàíöèÿñèíèíã 
29.04.2011 éèëäàãè àæðèìèíè 
áåêîð ³èëèá, æèíîÿò 
èøèíè ÿíãèäàí êàññàöèÿ 
èíñòàíöèÿñèäà ê´ðèø ó÷óí 
þáîðèø µà³èäà ¤çáåêèñòîí 
Ðåñïóáëèêàñè Îëèé ñóäèãà 
íàçîðàò òàðòèáäà ïðîòåñò 
êåëòèðèøíè ñ´ðàá èêêè 
ìàðòà Áîø ïðîêóðàòóðàãà 
òà³äèìíîìà êèðèòäè.





Ўзбекистон Қаҳрамони Саид 
Аҳмад Ҳусанхўжаев 1920 йилда 
Тошкентнинг Самарқанд дарвоза 
маҳалласида, зиёли оиласида 
туғилган. У дастлаб «Муштум» 
журналида, Радио комитетида 
(1942—1943), «Қизил Ўзбекис-
тон» газетаси (1943—1947), 
«Шарқ юлдузи» журналида 
(1948—1950) фаолият кўрсатди.  
Ўзбекистон Ёзувчилар уюш-
маси қошидаги наср бўлимига 
бошчилик қилди. Унинг биринчи 
ҳикоялар тўплами «Тортиқ» 1940 
йилда нашр этилган бўлса, ундан 
кейинги йилларда «Чўл бургути», 
«Ўрик домла», «Лочин», «Одам 
ва бўри», «Бўстон», «Тўй боши» 
каби қатор асарлари чоп этил-

ди. «Уфқ» трилогияси урушдан 
олдинги ва ундан кейинги давр 
муаммоларини ўз ичига олса, 
«Жимжитлик» (1988) романи 
турғунлик даври иллатларини 
фош этади.

– Ўзбекистон Қаҳрамони, халқ 
ёзувчиси Саид Аҳмад таваллу-
дининг 100 йиллиги муносаба-
ти билан "Ўзбеккино" Миллий 
агентлиги ва мамлакатимиз 
телеканаллари томонидан беш 
қисмли "Сабру садоқат" номли 
сериални намойиш этиш учун 
махсус лойиҳа ишлаб чиқилди, 
– дейди «Sinema Servis» МЧЖ 
таъсисчиси Аҳмаджон Ума-
ров. – Киносериал 1950 йилдан 
1955 йилгача ёзувчи ва унинг 

рафиқаси ҳаётидаги воқеаларга 
асосланган бўлиб, унда севги 
ва садоқат, инсон руҳиятининг 
куч-қудрати ва ҳар доим яхши-
ликнинг ёмонлик устидан ғолиб 
эканлиги тараннум этилади. 
Бу фильм мамлакатимизда ёш 
авлодни юксак маънавиятли, 
ватанпарвар этиб тарбиялашга 

муносиб хизмат қилади. Ушбу 
сериал «Саид билан Саида» 
фильмига киритилмай қолган 
янги саҳналар билан бойитилди. 
Ёзувчи ҳақидаги сериални су-
ратга олиш Нозим Аббосовнинг 
азалдан жуда катта орзуси эди. 

Киносериал жорий йилнинг 
8—12 июнь кунлари республи-

канинг барча давлат ва нодав-
лат телеканаллари: «Ўзбекис-
тон», «Болажон», «Ўзбекистон 
тарихи», «Оилавий», «Ёш-
лар», «Маҳалла», «Севим-
ли», Zo‘r TV, MY5, «Миллий», 
«Uzbekistan-online.uz»да на-
мойиш этилади. Сериал намо-
йиши кунлари телеэкранларда 
Саид Аҳмад сценарийлари асо-
сида суратга олинган «Келин-
лар қўзғалони», «Тўйлар мубо-
рак» ва «Муҳаббат можароси» 
фильмлари сифати яхшиланган 
ҳолда томошабинларга тақдим 
этилади.

 
Флора ФАХРУТДИНОВА,

журналист.

ЯНГИ ТЕЛЕСЕРИАЛ

MUASSIS:

PARTIYASI

TAHRIR HAY’ATI:

Mahmud TOIR

Muslihiddin  MUHIDDINOV

Shuhrat JALILOV

Hayotxon ORTIQBOYEVA

Farrux HAMROYEV

(Bosh muharrir birinchi 
o4rinbosari)

Bosh muharrir: Safar OSTONOV

Qabulxona # (71) 233-65-45
Xatlar va murojaatlar uchun # (71) 233-12-56
Reklama va e`lonlar uchun — (71) 233-47-80, (71) 233-38-55
E-mail: info@uzbekistonovozi.uz

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ:
100000, Toshkent,  Matbuotchilar  ko4chasi,  32-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. 
Hajmi — 4 bosma taboq.

Gazeta haftaning seshanba kuni 
chiqadi.
«O‘zbekiston ovozi» materiallarini 
ko‘chirib bosish faqat tahririyat 
ruxsati bilan amalga oshiriladi.

Ã — 651. 2350 nusxada bosildi.
Nashr ko`rsatkichi — 220. 
t — Tijorat materiallari
O‘zA yakuni — 18:00. 
Topshirilgan vaqti — 18:00.

Sotuvda kelishilgan narxda

Navbatchi:
Nurullo OSTONOV
Sahifalovchi-dasturchi: 
Bekzod ABDUNAZAROV

Газетанинг электрон саҳифасига ўтиш учун 
QR-кодни телефонингиз орқали сканер қилинг.

8 2020-yil, 10-iyun. Chorshanba ¹20 (32.614)

Олимликка даъвогар инсонда илмий даража эмас, балки иймон бутунлиги, виждон поклиги бўлиши керак экан.
www.uzbekistonovozi.uz fb.com/uzbekistonovozi twitter.com/uzbekistonovozi t.me/uzbekistonovozi info@uzbekistonovozi.uz

ÈÊÊÈ ÁÓÞÊ ¯ÀËÁ ÑÀÄÎ¯ÀÒÈ

Тарихдан маълумки, жа-
миятнинг энг илғор одамлари 
етук олимлар ҳисобланган. 
Улар миллати, ирқи ва динидан 
қатъи назар, неча асрлардан 
буён инсонлар ардоғида, қалби 
ва тафаккурида яшаб келмоқда. 

Ҳозир бирорта йўналиш бўйича фан 
доктори ёки фан номзоди бўлсак, мен 
олимман, деб даъво қилиб юрамиз. Аммо 
ҳаёт шуни кўрсатмоқдаки, фан доктори 
ёки номзоди, ҳали етук олим, дегани эмас 
экан. Шу туфайли мен етук олимлар де-
ганда, фан доктори ёки фан номзодини 
кўзда тутаётган эмасман. Чунки, буларда 
асосан ўзининг соҳаси бўйича чегаралан-
ган илм бор. Шу туфайли бундайларни, 
аниқроғи, бизларни фан доктори, фан ном-
зоди, дейиш мумкин. Шунга яраша ҳар бир 
олим ўзининг мавқеини, ўрнини белгилаши 
лозим ва шундай бўлиб келмоқда. 

Мен олимлар ҳақида гапирганда етук 
олимлар, деб бежиз таъкидламадим. 
Чунки илмли бўлиб, иймони суст, виждони 
нопок бўлса, буларни етук, деб бўлмайди. 
Биринчи галда, етук олим бўлиш учун 
тарихимиз гувоҳлик беришича, олимликка 
даъвогар инсонда илмий даража эмас, 
балки иймон бутунлиги, виждон поклиги 
бўлиши керак экан. Чунки асрлар даво-
мида ардоқлаб келаётган олимларимиз-
нинг бирортасида фан доктори ёки фан 
номзоди, деган илмий даража бўлмаган. 

Кўриниб турибдики, олимлик мартабаси 
илмий даражалар билан ўлчанмас экан.

Илми зўр, иймони бутун, виждони пок 
одамда ҳасад бўлмайди. Иймон бутун 
бўлмаса, илм зўр бўлмаслиги тайин, 
илми саёз одам виждонни поклашнинг 
ҳам уддасидан чиқмаслиги мумкин. Аммо 
шундай инсонлар борки, иймони бутун, 
виждони пок. Бироқ, уларда ўз вақтида 
илм олиш имконияти бўлмаган. 

Иқтидорли болалар кўп. Аммо улар 
тўғри тарбияланмаса, иқтидор юзага 
чиқмайди. Бунинг учун ҳар бир ёш болага 
устоз керак бўлади. Агар иқтидорли бола 
ўғрилар галасига тушиб қолса, унинг ус-
този ўғри бўлса, бу бола ҳам катта ўғри 
бўлиб етишади. Агар у ҳақиқий етук олим-
нинг қўлида тарбияланса, у албатта етук 
олим бўлади. 

Олий фазилатли олим ён-атрофида 
фақат яхшиликни, эзгуликни кўради. Ҳар 
бир ҳолатдан ҳикмат излайди. Ўзи каби 
илм аҳлини улуғлайди, обрўсига обрў 
қўшади. Бунга шундай бир ривоят бор. Со-
ҳибқирон Амир Темур иккита зўр олимни 
синаш учун шикорга (овга) таклиф этибди. 
Улардан бири Мирсаид Барака, иккинчиси 
ўша замоннинг етук алломаси экан. Йўлда  
Мирсаид Бараканинг оти олдинроқ кетиб 
қолибди. 

Шунда Амир Темур ёнида кетаётган 
алломага қараб:

– Бу жуда қизиқ бўлди-ю, мен Мирсаид 
Баракани жуда зўр олим, тақводор авлиё 
деб юрсам, бизни менсимасдан олдинга 

ўтиб кетди-я, – депти. 
– Аллоҳ бу инсонга шундай илм бер-

ганки, ҳалиям осмонга учиб кетмаяпти. Бу 
зот минган от унинг улуғлигидан осмонга 
учадиган ҳолда тез кетаяпти. У билан 
ҳамзамон бўлганимиздан Аллоҳга шукур 
қилайлик, – деган экан аллома.

Шунда Амир Темур отини қамчилаб, 
Мирсаид Баракага етиб олибди:

– Биз билан келаётган алломага улуғ 
олим, беназир авлиё деб нисбат бера-
сизлар, у эса бизни менсимасдан, орқада 
бемалол келаяпти. Бу нима деган гап, 
– депти.

– Амирим, бу инсоннинг илми шу да-
ражадаки, ҳалиям уни шу замин кўтариб 
турибди. Бул зот минган от унинг илмию, 
тақвосини кўтаролмасдан аста-секин 
юраяпти. У билан ҳамзамон бўлганимиз-
дан Аллоҳга ҳамду сано айтайлик, – деган 
экан Мирсаид Барака Амир Темурга...

Шунда Амир Темур олимларнинг итти-
фоқлигидан кўнгли тўлиб, “Алҳамдуллил-
лоҳ”, деган экан. “Олимлар иттифоқ экан, 
албатта фуқаролар иттифоқ бўлади. Агар 
олимлар ноиттифоқ бўлса, фуқаролар 
ундан баттар бўларди...”. Бу аслида ри-
воят эмас, ҳаёт ҳақиқати. Иттифоқликда, 
дўстликда гап кўп. Бу бизлар учун ибрат 
бўлмоғи лозим.

Мамаюнус ПАРДАЕВ,
иқтисод фанлари доктори,

СамИСИ профессори.

Адрес: Республика Узбекистан, г. Ташкент. Тел./факс: (+99871) 262-97-78, 
(+99871) 262-23-61. Моб.: (+99890) 188-15-33, (+99890) 187-52-05.

E-mail: cst2008@mail.ru Web-site: www.avtokran.uz, www.krantas.uz

ÇÀÂÎÄ «ÊÐÀÍÛ 
È ÑÏÅÖÒÅÕÍÈÊÀ»

ГАРАНТИЯ
 1 ГОД

opnhgbndhŠ h pe`khgreŠ
 ond g`j`g:

 Автокраны — 
 16, 25, 32, 50 т.

 Краномани-
пуляторы — 
 3, 5, 10 т.

 Ямобуры.
 Автовышки — 

 11, 18, 22, 28, 31м.
 Самосвалы — 

 3т, 4.5т, 9т.
Товары сертифицированы.

РЕКЛАМА

“Олис Қашқадарё, 
олис Китоб тумани, 
олис Минжир қишлоғида 
таваллуд топган, 
улғайган, мурғак 
қалбида шоирлик 
насимлари  эсаётган 
ўсмир қай ошиёнларни 
мўлжалга олиб қанот 
қоқади? Шахс ва жамият 
ҳақида кўп ўйлаймиз, 
фикрлашамиз, бироқ шу 
ўринда мезонни пича 
соддалаштирайлик, 
ҳаётийроқ ўзанларга 
олиб тушайлик: оддий 
фуқаро ва жамият! Ўрта 
мактабни битирган 
ўсмир ва жамият! 
Янаям аниқлаштирсак: 
Норқобил  Жалил ва 
жамият!”

Бу фикрлар таниқли публицист, ёзувчи  Норқобил Жалил-
нинг яқинда “Ижод” жамоат фонди ҳомийлигида “Тафаккур” 
нашриётида чоп этилган “Кўнгилдан кўчирмалар” китобига атоқ-
ли ёзувчи Хуршид Дўстмуҳаммад ёзган сўз бошидан олинди. У 
фикрини давом эттириб шундай дейди: 

“Хотира-ёдномалар дарёсига ғарқ бўлишнинг ўзига хос 
сеҳри, шукуҳи бўлади- муаллифни изтиробга солган армонлар, 
таассуфлар  ўқувчи кўнглига кўчиб ўтади. Норқобилнинг хатида-
ги, баёнидаги беғуборлик , самимият бундай “кўчиш” таъсирини 
икки ҳисса оширади. “Ака, қачон келасиз? Укамлар сизни ҳар 
куни кутади. Автобус келса, югуриб чиқамиз. Яқинда бораман 
дебсиз,  қачон келасиз ўзи?!” деб ёзади  Норқобилнинг жияни 
Зулхумор қизалоқ. “Эҳ, сингилгинам менинг, — жавоб қилади 
Норқобил.   —  Мен... зил-замбилдай соғинчни ичига ютиб, кўз 
ёшсиз йиғлаётган одамман. Нима қилай, бу дунё соғинчдан 
иборат экан”.

Хотираномани ўқидиму муаллиф дўстим она тупроқ, ота 
қишлоқ томонларга ойига, ҳафтасига неча бор қатнашининг 
ҳисобини ололмай қолдим”.

Дарҳақиқат, бу китобда яхшилик, меҳр-оқибат, иймон-эъ-
тиқод ҳақида ҳикоя қилинади. Армонлар, хатолар ҳақида гап 
кетади. Ҳар биримизнинг хатоларимиз, армонларимиз...кишини 
ўйга толдиради. Китобнинг асосий ғояси – эзгулик. Унинг ҳар 
саҳифасидан инсонмисан, инсондек яша, деган даъват эшити-
лаётгандек бўлади.

Мафтуна  ХАМИДЖОНОВА,
санъатшунос.

ЯХШИЛИК ИСТАГАН 
КЎНГИЛ

«¤çáåêêèíî» Ìèëëèé àãåíòëèãè 
òîìîíèäàí ¤çáåêèñòîí £àµðàìîíè, õàë³ 
¸çóâ÷èñè Ñàèä Àµìàä òàâàëëóäèíèíã 100 
éèëëèãèãà áà²èøëàá áåø ³èñìëè «Ñàáðó 
ñàäî³àò» íîìëè ñåðèàë ÿðàòèëäè. Áó 
àãåíòëèêíèíã ìàõñóñ ëîéèµàñè á´ëèá, 
Ñàèä Àµìàä âà óíèíã ðàôè³àñè Ñàèäà 
Çóííóíîâà µà¸òèãà áà²èøëàíàäè. Ôèëüìäà 
ìåµð-ìóµàááàò, óëêàí áàðäîø, êó÷ëè 
ìàòîíàò, áóêèëìàñ èðîäà, åíãèëìàñ ²óðóð 
µà³èäà µèêîÿ ³èëèíàäè. Êèíîñåðèàë 
1950-1955 éèëëàðäàãè ðåàë âî³åëèêëàðãà 
àñîñëàíãàí. Ðåæèññ¸ð ¥àìèäóëëà 
Áîáî³óëîâ «Ñàáðó ñàäî³àò» òåëåñåðèàëèíè 
Íîçèì Àááîñîâíèíã «Ñàèä áèëàí Ñàèäà» 
ôèëüìè àñîñèäà ñóðàòãà îëãàí.

Бу фильм мамлакатимизда ёш авлодни 
юксак маънавиятли, ватанпарвар этиб 
тарбиялашга муносиб хизмат қилади. Ушбу 
сериал «Саид билан Саида» фильмига 
киритилмай қолган янги саҳналар билан 
бойитилди.

ÎËÈÌ ÎËÀÌÈ
иймон-эътиқод барҳақлигида, бағрикенглигидадир

Қорақалпоғистон Республикаси Давлат солиқ Бошқармасининг 
2020 йил 08 июндаги 148-сонли алоҳа хатига асосан  Нукус шаҳри 
Т.Қайипбергенов кўчаси 23-уйда сақланаётган, 2000 йили и/ч., давлат 
рақами 95/787ХАА бўлган НЕКСИЯ русумли автомашина. Бошланғич 
баҳоси 21 046 000 сўм.  2005 йили и/ч. давлат рақами 95/235КАА бўл-
ган МАТИЗ русумли автомашина. Бошланғич баҳоси 17 099 000 сўм. 
Қониқарсиз ҳолатда таъмир талаб.

Аукцион савдолари 2020 йил 08 июль куни соат 11:00 да Нукус шаҳри 
А.Шамуратова кўчаси, 117-«Б» манзилида жойлашган «QORAQALPOQ 
MULK MАRKAZI» МЧЖ биносида ўтказилади. Аризаларни қабул қи-
лишнинг охирги муддати: аукцион савдосидан бир кун олдин соат 18:00 
тўхтатилади. Мазкур автомашиналар 2020 йил  08 июль куни сотилмаган 
тақдирда такрорий аукцион савдоси 2020 йил 20 июль куни соат 11:00 да 
кўрсатилган манзилда бўлиб ўтишини олдиндан маълум қиламиз. Савдо 

ғолиби деб топилган шахсларга 20 иш куни ичида сотувчи билан олди-
сотди шартномаси тузиш мажбурияти юклатилади. Савдога қўйилган 
автотранспорт воситаси билан шанба ва якшанбадан ташқари кунлари 
бевосита жойига чиқиб танишиш мумкин. Аукцион савдосида иштирок 
этиш  истагидаги талабгорлардан аризалар расмий иш кунлари соат 
10:00 дан 16:00 га қадар қабул қилинади (13:00 дан 14:00 гача тушлик 
вақти). Савдода қатнашиш учун талабгорлар мулк бошланғич баҳосининг 
15 фоизидан кам бўлмаган миқдорда закалат пулини «Qoraqolpoq mulk 
markazi» МЧЖ савдо ташкилотчисининг ОАТ «Турон банк» Нукус филиа-
лидаги қуйидаги ҳисоб рақамига тўлашлари шарт: 2020 8000 2049 4201 
6001, МФО: 00585, СТИР: 302 129 374, ОКОНХ: 84200. Аукцион савдоси 
ўтказиладиган манзил:  Нукус шаҳри, А.Шамуратова кўчаси, 117 «Б» уй. 
Тел: (0361) 222-84-44. Расмий сайтимиз: www.rmm.uz . 

Гувоҳнома № 9506

 КИТОБ ЖАВОНИНГИЗГА       

ЭЪЛОН
«QORAQALPOQ MULK MАRKAZI» МЧЖ да 

бошланғич баҳоси ошиб бориш тартибида ўтказиладиган  очиқ аукцион савдосига таклиф этади!


